
CONGREGATIO GENERALIS CV 

20 octobris 1964 

Exc.mus P. D. PERICLES FELICI , arch. tit. Samosatensis, Ss. Con­
cilii Oecumenici Vaticani II secretarias generalis: 

Congregationem generalem centesimam quintana moderabitur em.mus 
ac rev.mus D. card. Iulius Dopfner, arch. Monacensis. 

Loqui postulaverunt nomine septuaginta Patrum, adhuc super sche­
mate de Ecclesiis Orientalibus: exc.mi DD. Georgius Hakim, arch. 
Ptolemaidensis Melchitarum; Mauritius Baudoux, arch. S. Bonifacii 
in Canadá; Dominicus Athaide, arch. Agraénsis in India. 

Post hos loquetur relator, exc.mus Bukatko, et deinde fiet suffra-
gatio: « An placeat transiré ad sufíragationes super singulis punctis », 
quemadmodum fecimus pro schemate de sacerdotibus. 

Deinde fit transitus ad schema de Ecclesia in mundo huius temporis. 
Post relationes habitas ab em.mo ac rev.mo D. card. praeside Ferdi-
nando Cento et ab exc.mo Guano, ep. Liburnensi, incipiet disceptatio 
et loquentur ex ordine: em.mi ac rev.mi DD. cardd. Achilles Liénart, 
ep. Insulensis in Gallia; Franciscus Spellman, arch. Neo-Eboracensis 
in Statibus Foederatis Americae Septemtrionalis; Ernestus Ruffini, arch. 
Panormitanus in Italia; Iacobus Lercaro, arch. Bononiensis in Italia; 
Paulus Léger, arch. Marianopolitanus in Canadá; Iulius Dopfner, arch. 
Monacensis in Germania; Albertus Meyer, arch. Chicagiensis in Stat. 
Foed. Am. Sept.; Leo Ioseph Suenens, arch. Mechliniensis-Bruxellen. 
in Belgio; Alfredus Ottaviani; Augustinus Bea; deinde beat.mi DD. 
Maximus IV, patr. Antiochenus et totius Orientis Alexandriae et Hie-
rosolymae Melchitarum; Paulus Petrus Meouchi, patr. Antiochenus et 
totius Orientis Maronitarum; exc.mi DD. Mathias Alfonso, ep. Chik-
magalurensis in India; Ioseph Vairo, ep. Gravinensis et Montis Pelu-
sii in Italia; Casimirus Morcillo, arch. Matritensis-Complutensis in 
Hispania; Villelmus Conway, arch. Armachanus in Hibernia; Leo El-
chinger, ep. coad. Argentinensis in Gallia; Elias Zoghby, arch. vic. 
patr. Antiochenus Melchitarum; Maximus Hermaniuk, arch. Vinnipe-
gensis pro Ucrainis in Canadá. 

Nunc, antequam ad disceptationes deveniatur, prouti heri nuntia-
tum est, propono vobis, Patres amplissimi, suffragationem circa inte-

grum cap. VII schematis de Ecclesia, cuius lego tantummodo initium 
et finem [c/. supra, pag, 49-55 textus emendatus\ 

Ergo, Patres venerabiles, hic textus placet, non placet, an placet 
iuxta modum? Qui tertiam suffragationem exprimit, nempe placet iuxta 
modum, debet, una cum schedula, tradere assignatoribus modos, scrip-
tos in foliis separatis si possibile sit. Gradas. Respondeatis igitur. 

PATRUM ORATIONES 
(De Ecclesiis Orientalibus) 

1 

EXC.MUS P. D. GEORGIUS HAKIM 
Episcopus Ptolemaidensis 

Venerabiles et carissimi omnes qui in aula sunt, 

Loquor nomine plus quam septuaginta Patrum, sive latinorum sive 
orientalium. 

Schema decreti de Ecclesiis Orientalibus placet et de eo gratos animi 
sensus exprimimus tum em.mo card. Cicognani tum respectivae com-
missioni orientali. 

Toto corde assentiens officialibus declarationibus em.mi card. Cico­
gnani ac beat.mi patriarchae Maximi IV eiusque consiliarii, exc.mi 
Edelby, aliorum complurimorum venerabilium Patrum, profiteor schema 
in genere placeré. Humiliter propono ut illud votis nostris confirme-
mus; ceteroquin omnes modi vel emendationes proponi possunt et at­
iente considerentur. Accipere schema in genere est actus positivus sa­
piens et constructivus, quia permittit nobis retiñere omnia bona quae 
schema continet, dum e contra votum negativum destruit simpliciter et 
simul elementa bona et mala. Sane nos omnes scimus textum non esse 
perfectum. Sed, peto, quinam textus anteriorum schematum fuit per­
fectos? Quisnam nostrum est perfectos? « Deus solus est perfectos », 
dicit proverbium arabicum — -J—=-j *U JUSÚ cJ.lsO ¿,U_~ 

Mihi liceat duas tantum animadversiones practicas patefacere, quas 
spero a commissione in considerationem sumptas iri. 

1. Imprimís, in par. 3, linn. 25-28, magis clarificandam censeo 
ideam, addendo aliquam sententiam in qua dicuntur haec vel similia: 
Cum sacrosancta Synodus declarat omnes Ecclesias, sive occidentales 
sive orientales, officio teneri praedicandi Evangelium ubique terrarum, 

eodem tempore vi destituuntur atque abrogantur omnes normae a quavis 
auctoritate datae, puta ab aliquo Dicasterio etsi Supremo, vel a Legatis 
Pontificiis, quae restringunt activitates apostólicas cuiusvis Ecclesiae 
orientalis in favorem solius Ecclesiae latinae, sive in Proximo-Oriente, 
sive in África, sive in India, sive alio in loco. Clarum enim sit oportet, 
una vice pro ómnibus, quod Sanctum Concilium decernit finem poneré 
cuivis discriminationi in Ecclesia, in damnum alicuius ritus et in favorem 
alterius. Si, in aliquibus casibus, Hierarcha seu Ordinarius loci reus 
est violationis canonum vel prudentiae, ipse personaliter corrigatur, 
admoneatur vel deponatur, sed damnum ne inferatur iuribus ipsius 
suae Ecclesiae, quae aequalia debent esse pro ómnibus ritibus. 

2. Iuxta mentem n. 27, relate ad sacram conversationem inter ca­
tholicos et orthodoxos, cui toto corde consentimus, vellem proponere 
ut a fortiori Concilium maiorem concedat facultatem concelebrandi 
pro sacerdotibus catholicis diversorum rituum inter se. Commissio com-
petens facile inveniet formulam convenientem, ut facultas concedatur 
Ordinariis locorum vel eorumdem Vicariis Generalibus permittendi 
sacerdotibus alieni ritus concelebrare cum eorumdem propriis sacer­
dotibus, si in ritu sat edocti sint, non solum in locis sacris peregrinatio-
num, sed etiam in conventibus nationalibus vel internationalibus sa-
cerdotum variorum rituum. Simul enim communicantes de Corpore et 
Sanguine Christi, sacerdotes qui pertinent ad varios ritus catholicos, 
magis se sentient unitos inter se et fratres eiusdem Christi. 

In hac enim petitione, sicut in ómnibus alus quas submittere cen-
suimus, et in singulis propositionibus huius decreti de Ecclesiis Orien­
talibus, finem unicam intendimus: « Ut omnes unum sint! ». Dixi. 

2 

EXC.MUS P. D. MAURITIUS BAUDOUX 
Archiepiscopus S. Bonifacii 

Venerabiles Patres et in Christo Fratres, 

Multa iam optime dicta sunt de mediis practicis quae schéma pro­
ponit ut Ecclesiae particulares suum patrimonium speciale servent et 
augeant in bonum totius Populi Dei. 

Liceat mihi, episcopo ritus latini in regione ubi numerosi adsunt 
fideles ritus orientalis cum propria hierarchia, aliqua afierre quae praeoc-
cupationibus aliquorum episcoporum respondeant. 

Prima pars: in genere. 1. Agitur in n. 4 de necessitate et modo 
laborandi tuitioni et incremento omnium Ecclesiarum particularium. 
Hoc correspondet principiis schematis de Ecclesia. Ibi enim bis lau­
dan tur varietates traditionum, rituum et consuetudinum quae in Eccle­
siis particularibus inveniuntur, tanquam divitiae quae nedum unitati 
noceant, ei potius inservire possunt, et tanquam luculentior demon-
stratio catholicitatis indivisae Ecclesiae...1 

Nuper approbavimus sufíragatione fere unanimi contributionem 
hanc Ecclesiarum particularium ad patrimonium Ecclesiae universalis. 
Parum hoc iuvabit nisi prompti inveniamur ad eam efficaciter fovendam 
in nostris dioecesibus. In textu admonentur fideles rituum orientalium 
ut perseverent in sua vocatione particulari nonobstantibus difficultatibus. 
Nos autem incitamur ut eis subveniamus in his difficultatibus et in ritu 
retinendo animum demus, etiamsi exinde nostrum ministerium minus 
facile evadat. 

2. Praescripta in n. 4 data eo tendunt ut clare appareat Ecclesiam 
catholicam non intendere sic dictam latinizationem eorum qui ad eam 
conveniunt. Ómnibus evidens esse debet quod baptizatus qui in fide 
et oboedientia cum catholicis convenit, non ideo se alienat a proprio 
ambitu et communitate vitae nec renuntiat propriae culturae, ingenio, 
modo sentiendi, formae orandi et Deo serviendi, magis sibi suisque 
convenienti. Qui magni faciunt suum patrimonium, faciliter suspicantur 
de proditione eum qui membrum communitatis esse desinit momento 
quo fit catholicus. Ne accusetur Ecclesia in hanc proditionem cooperari 
faciliorem reddendo transitum orientalis ad ritum latinum! Hoc poneret 
obstaculum quasi insuperabile unitati cordis et actionis quam motus 
oecumenicus quaerit inter communitates orientales et Ecclesiam latinam. 

3. Sane, multo peius est obstaculum reconciliationi communita-
tum obiicere quam individuo contradicere qui ad alterum ritum transiré 
vellet. Et quidem multae difficultates ex parte eius qui ad Ecclesiam 
latinam convenit evanescerent, si ei cum caritate explicarentur rationes 
servandi patrimonium quod propriae personalitati correspondet, quod 
totam Ecclesiam ditiorem facit et quod unitati omnium in Christo favet. 
Quae argumenta valent non tantum pro regionibus Orientis, sed pro 
qualibet parte orbis terrae. Qui enim ex una regione ad aliam transeunt, 
indolem propriam non amittunt, et praestant servitium verum patriae 
adoptionis si in praxim ducunt patrimonium spirituale proprium. 

Secunda pars: in specie. 1. Obiectio generalis contra textum ut in 
n. 4 schematis invenitur. 

Solutio allata problemati valde complexo nequit ómnibus videri 
tanquam óptima. 

Pro aliis, non satis affertur in schemate ad conservationem et dila-
tationem ingenii orientalis, quod est thesaurus pro omni Ecclesia pre-
tiosus. Si textus schematis in hoc déficit, non est ex insufficienti consi-
deratione et desiderio Patrum commissionis sed utique ex difficultate 
concreta problematum. 

Pro aliis vero, illusorium videtur servare in tota Ecclesia et pro tota 
Ecclesia divitias quas existimant conservari posse unice inter commu-
nitates in ditionibus orientalibus viven tes. Praeferendum ducunt fa-
vere integrationi communitatum peculiarium in communitate maiorita-
tis, etiam pretio mutationis rituum. Ipsis responderé possumus iudi-
cium non leviter ferri de rebus duraturis et perituris. Nam abruptio 
structurarum mundi, necnon et pluralismus in mundo magis patens, 
non sinit nos dicere valores veré humanos et divitiores2 perituros esse, 
nec nobis permittit otiosos esse in tuitione et incremento divitiarum 
Ecclesiae. 

2. Obiectiones particulares: a) Relate ad libertatem religiosam. 
Obligatio servandi fidelitatem proprio ritui non privat facúltate ser-
viendi Deo secundum dictamen propriae conscientiae. Sed e contra 
authentica libertas fovetur quando subsidiis a zelo pastorali inspiratis 
adiuvatur homo ut pressionibus socialibus facilius resistat. Et libertas 
totius Ecclesiae minuitur quando eius multiformis varietas extenuatur 
deperditione voluntaria divitiarum a Deo acceptarum. 

b) Relate ad complicationes ordinis administrativi et pastoralis. 
Experientia scimus conflictus possibiles et inevitabiles esse ubi convi-
vunt fideles rituum diversorum. Hos conflictus causare possunt defectus 
caritatis et dialogi, diuturna separatio individuorum a communitate ri-
tuali cui pertinere deberent, zelus non satis discretus aliquorum sacer-
dotum, problemata ordinis iuridici quae exsurgere possunt ubinam con-
veniunt auctoritates. At huiusmodi difflcultates nunquam tantae sunt 
quae in caritate et in prudentia veré pastorali solutionem invenire non 
possint. Nec licet tales difflcultates comparare cum malis ordinis supe-
rioris quae causarentur a proposito omnes christifideles ad unam cate-
goriam reducendi. 

Facilitas in administratione, et absentia duarum vel plurium iuris-
dictionum in eodem territorio non est finis in se, sed subordinari debet 
bono superiori scil. diversitati quam Spiritus vult in Ecclesia florescere. 

Conclusio, circa quartam sectionem: servandus omnino est textus 
n. 4 3 schematis de Ecclesiis Orientalibus, qui: 1. Patribus conciliaribus 

praesentatur ex decisione maturius perpensa commissionis conciliaris; 
2. repraesentat votum Ecclesiarum orientalium in Concilio praesentium, 
duabus vel tribus tantum exceptis; 3. inspiratur sollicitudine omnium 
Ecclesiarum orientalium quibuscum tantis nexibus in Christo vincu-
lamur. 

Veniam tándem peto, ut possim addere unum verbum de institu-
tione patriarchali. Institutio patriarchalis in Ecclesia catholica honoranda 
est sicut in Ecclesiis orthodoxis honoratur. Haec enim institutio Eccle­
siae universalis semper viguit et adhuc viget in Orthodoxia, quia tam-
quam 4 basim orientalis ecclesiologiae constituit. Omnis diminutio patriar-
chatui in Ecclesia catholica allata, est infidelitas traditioni patristicae 
et synodali, ideoque dialogo obstaculum. Dixi. 

In textu scripto tradito: 1 (cf. n. 13, pag. 35, lin. 17; n. 23, pag. 66, 
lin. 31). 2 divinos. 3 deest. 4 deest. 

3 

EXC.MUS P . D . D O M I N I C U S R O M O A L D U S B A S I L I U S A T H A I D E 

Archiepiscopus Agraénsis 

Patres Fratresque dilectissimi, 

Liceat sequentes faceré animadversiones relate ad schema de Eccle­
siis Orientalibus: 

1. Ad providendum ubique terrarum tuitioni atque incremento 
omnium ecclesiarum particularium, in n. 4 schematis statuitur: « ut 
constituantur paroeciae atque propria cuiusque hierarchia, ubi id postu-
lat bonum spirituale fidelium ». Quo fit, ut in uno eodemque terri­
torio, in quo simul vivunt fideles diversorum rituum, plures simul vi-
geant iurisdictiones ab invicem independen tes. 

Nemo autem ignorat talem organisationem hierarchicam, in eodem 
territorio pro diversis ritibus diversam, saepissime pluribus dissentio-
nibus et vexationibus praebere ansam, atque non raro constituere cau-
sam dissipationis energiae. 

Quapropter, nomine plurimorum episcoporum Indiae et etiam alia-
rum regionum tam latinorum quam orientalium, proponere audeo, ut 
principio nimis absoluto in n. 4 statuto, substituatur principium opti-
mum et sapientissimum in schemate de pastorali episcoporum regimine 
in Ecclesia, sub n. 21, ad 3, consecratum, vi cuius scil., tanquam norma 
regulariter servanda, statuitur in uno eodemque territorio, nonnisi unum 

praeesse episcopum dioecesanum; huic vero iniungitur ut ipse provideat 
spiritualibus necessitatibus fidelium diversorum rituum in dioecesi eius 
versantium « sive per sacerdotes aut paroecias eiusdem ritus, sive per 
vicarium episcopalem aptis facultatibus instructum, et, si casus ferat, 
etiam charactere episcopali ornatum, sive per seipsum — denique — 
diversorum rituum Ordinarii muñere fungentem ». Solummodo « si 
haec omnia, ob rationes peculiares iudicio Apostolicae Sedis, fieri non 
possint, Hierarchia propria pro diversitate rituum constituatur ». Hoc 
modo bene providetur necessitatibus fidelium variorum rituum.1 

2. In n. 6, legitur: « Religionibus et associationibus latini ritus, 
quae in regionibus orientalibus vel inter fideles orientales operam prae-
stant, enixe commendatur ut, ad maiorem apostolatus efficaciam, domos 
aut etiam provincias orientalis ritus, quantum fieri potest, constituant ». 

Quamvis in schemate ex professo agatur de solis Ecclesiis orientali­
bus, atque proinde non absolute requiratur ut in schemate isto ex pro­
fesso exponantur principia aequivalentia relate ad religiones orientalis 
ritus ...2 inter fideles latinos operam praestantes, tamen episcopis con-
ferentiae nationalis Indiae videtur opportunum ut ibidem explicite 
recolatur simile monitum pro iisdem orientalibus valiturum; hoc enim 
exigi videtur ut vitetur quaelibet discriminationis causa relate ad diver­
sos Ecclesiae catholicae ritus de facto in eodem territorio vigentes. 

Quapropter, nomine omnium episcoporum conferentiae nationalis 
Indiae, propono ut post verba supradicta schematis, explicite addantur 
haec vel similia verba: « Religionibus et associationibus orientalis ritus 
vero, quae in regionibus determinatis inter fideles latinos operam prae-
stant, enixe commendatur, e converso, ut ad maiorem apostolatus effi­
caciam domos aut etiam provincias latini ritus, quantum fieri potest, 
constituant ». 

3. ...3 In prooemio et in sectione « de Ecclesiis particularibus » 
ampie et continuo, et mérito quidem, laudan tur et extolluntur variae Ec­
clesiae orientales particulares in diversis regionibus exsistentes, atque 
determinantur earumdem relationes cum Ecclesia catholica universali-
ter sumpta, quin ibi ullum inveniatur verbum laudativum Ecclesiae 
latinae, et quin ibi ullatenus alludatur ad relationes Ecclesiarum orien­
talium cum Ecclesia latina. 

Ex hoc autem, ni fallimur, apud quosdam for sitan oriri potest im-
pressio omnino errónea et menti Sacrae Synodi indubitanter contraria, 
quod « Ecclesia catholica » in schemate, identificatur cum Ecclesia la­
tina, et quod Ecclesiae orientales ibidem tractantur ut mera quaedam 
appendix minoritatum, quae utique laudandae sunt et integre retinen-
dae, Ecclesiae latinae tamen aliquatenus postpositae. 

Ut ab initio tali falsae impressioni claudatur via, proponimus ut 
prooemium incipiat sequentibus aut similibus verbis: « Non tantum Ec­
clesiae latinae, sed et orientalium Ecclesiarum instituía, ritus, traditio-
nes ecclesiasíicas aíque viíae chrisíianae disciplinam Ecclesia catholica 
semper magni faceré consuevií... » eíc. 

b) Quod alíineí ad paíriarchas orieníales, opinamur iis non mi­
noran digniíaíem esse agnoscendam quam Sancíae Romanae Ecclesiae 
Cardinalibus. 

Quapropíer, proponere audeo ul in fine n. 9, addaníur haec vel 
similia verba: « quinimmo, uí iisdem in fuluro agnoscalur dignilas 
cardinalitia... ». Dixi. 

In textu scripto tradito: 1 deest. 2 in regione determinata. 3 Nomine 
aliquorum episcoporum Indiae adiungo denique sequentes propositiones: a). 

RELATIO CONCLUSIVA DISCEPTATIONIS 

EXC.MUS P. D. GABRIEL BUKATKO 
Archiepiscopus Belogradensis 

Venerabiles Patres conciliares, 

Expleta iam disceptatione de schemate decreti de Ecclesiis Orien­
talibus, liceat mihi sequentia adnotare: 

1 . Prae primis gratias máximas ex imo corde agimus ómnibus vobis, 
venerabiles Patres, iis praesertim qui suis interventibus quaestiones 
difficiliores nostri schematis magis enucleatas reddiderunt easque luce 
clariore illustraverunt. De huiusmodi observationibus aliisque modis 
a Patribus adhuc forsitan suppeditatis, si hoc Patribus placuerit, Com-
missio ista vel alia in ulteriore labore rationem debitam, consideratio-
nemque attentam habebit. 

2. Ex ipsa disceptatione de nostro schemate hac in aula habita, 
sufficienter elucet quam difficilis et complicata sit materia istius schema­
tis, cum Patres qui locuti sunt in tot varias sententias abierunt diversas-
que solutiones proposuerunt, quod provenit ex diversitate communita-
tum orientalium, ex varietate eorum ritus, disciplinae, historiae, tra­
ditionum, etc. 

3. Attamen re peni tus perpensa fateri debemus, nonnullas obser-
vationes a Patribus in aula prolatas non fuisse ad rem vel eam vix teti-

gisse. Nec defuerunt observationes factae quae sibi ad invicem contra-
dicebant, puta v. g. petitionem facultatis erigendi ubique instituía pro 
fidelibus alicuius diversi ritus et eodem tempore postulandi ut de certo 
aliquo loco tollantur omnes iuxtapositae iurisdictiones varii ritus, prae-
ter unicam localem, quae possideret et omnes alias praevalere deberet. 
Aliae autem obiectiones sat numerosae deben tur, proh dolor! tantum-
modo inadvertentiae Patrum ad non paucas modificationes textus im-
pressi, quae in sessionibus Commissionis nostrae iam acceptae fuerunt 
et in fine Relationis impressae inveniuntur. Istis modificationibus nec 
invisis nec cognitis, non pauci Patres proinde « hanno sparato a vuoto » 
— si direbbe in italiano —, oppugnaverunt textum quoddam quasi 
fictivum, dum e contra disceptationi proponebatur textus schematis a 
commissione iam emendatus, modificatus, perpolitus. 

4. Uti iam in relatione dictum est, schema proprium de Ecclesiis 
Orientalibus eiusque programma debetur augustae decisioni Summi Pon-
tificis sanctae memoriae Papae Ioannis XXIII. Si nunc Patribus conci-
liaribus placeat ut programma Ioanneum quoad Ecclesias orientales 
catholicas mutaretur, velint de hac re clare sese exprimere. 

5. Quod spectat relationem nostri schematis ad alia schemata con­
ciliaria, nos ñeque in competentiam aliorum commissionum intravimus, 
ñeque res ab aliis tractatas retractavimus, ñeque repetitiones inútiles 
fecimus. Immo dicere debemus: alia schemata, sive de Ecclesia, sive 
de muñere pastorali episcoporum, sive de Oecumenismo ex nostro sche­
mate non pauca mutuaverunt. Nihilominus, nullum ex hisce schemati-
bus materiam nostram ad mentem orientalium catholicorum tractavit. 

In specie quod relationem attinet schematis nostri ad illud de Oecu­
menismo, cap. I I I , notare iuvat: character cap. I I I de Oecumenismo 
est potius declarativo-descriptivus, dum character schematis nostri est 
magis dispositivus, habet vim legis. Ideo ambo schemata sese ad invi­
cem complectuntur, non sibi opponuntur. Schema de Oecumenismo ad 
eos describendos potius limitatur, qui sunt a nobis seiuncti; nostrum 
vero schema ulterius progreditur, et orientalibus in unitate catholica 
iam viventibus meliore quo potest modo providere cupit ad interim 
et ad tempus, doñee dialogus cum fratribus seiunctis initus ad finem 
felicem non perveniat et meliore modo de ómnibus quaestionibus pro­
videre valeat. 

6. Quoad postulata ab aliquibus Patribus facta, ut ex schemate rei-
ciantur quaestiones iuridicae, quaeritur, cur simile quid minime postu-
labatur relate ad cetera schemata nostri Concilii ubi tot problemata ac 
quaestiones mere pastorales, disciplinares atque iuridicae tractabantur. 
Cur non posset iure suo uti etiam oriens catholicus ut statuat synoda-

liter principia, quae in codificatione orientali ad effectum plenum de-
duci valeant? 

Minus adhuc accipi potest propositio aliquorum Patrum, qui huius­
modi quaestiones iuridicas remitti proposuerunt ad competentiam pa­
triarchae proprii vel synodi patriarchalis. Non omnes enim Ecclesiae 
orientales catholicae habent proprium patriarcham. Nonnullae, immo 
numero fidelium maiores, eo adhuc carent. Praeterea, plures quae­
stiones tangunt non unam aliamve Ecclesiam, sed totam Ecclesiam 
catholicam. 

7. Ad obiectionem, quod schema nostrum non sit satis oecumeni-
cum, sincere confiteri debemus: nullam esse in nostro schemate mate-
riam, quae a fratribus nostris seiunctis amplecti non possit: si de sola 
forma sermo fit, haec utique perfici et corrigi possit et debeat. 

Conclusio. Quid ergo ad concludendum dici debet de schemate hoc, 
quid de eo sentiendum sit relate ad suffragia ferenda? 

Id quod longe maior pars tum membrorum commissionis tum Pa­
trum sive orientalium, sive occidentalium, praesertim qui in discepta-
tione verbo usi sunt consentierunt in eo convenientes, quod schema sane 
non est perfectum, sed perfici potest. Ut autem perficeretur, ad nihil 
serviret votum negativum. Huiusmodi votum negativum in discrimen 
poneret certum progressum disciplinarem in schemate propositum sicuti 
et prestigium Ecclesiarum orientalium catholicarum. 

E contra, votum positivum, licet fiat cum certo numero modorum, 
adiuvaret utique ad textum schematis perficiendum. 

Rogo Vos humaniter et exhortor, venerabiles Patres, ne tractetis 
fratres catholicos orientales peius quam decretum de Iudaeis et de non-
christianis, proinde suffragium positivum pro adprobatione huius sche­
matis velitis daré, scil. placet, vel saltem placet iuxta modum. Dixi. 
Gratias. 

Moderator: Indicet nunc votationem praeliminarem exc.mus D. se­
cretarais generalis. 

Secretarias generalis: His ómnibus auditis, Patres amplissimi, ex-
promamus nostrum suffragium, respondendo ad quaestionem: «An 
placeat Patribus ut post disceptationem schematis decreti de Ecclesiis 
Orientalibus, transeatur ad suffragationem faciendam? ». Responsio 
erit vel placet vel non placet. 

Moderator: Transeamus nunc ad disceptationem de schemate de 
Ecclesia in mundo huius temporis, et introductionem dabit em.mus D. 

card. Ferdinandus Cento, et se praeparet ad loquendum exc.mus relator 
exc.mus D. Aemilius Guano, ep. Liburnensis. Primo, loquatur exc.mus 
D. secretarius generalis. 

Secretar ius generalis: Venerabiles Patres, disceptatio de hoc sche­
mate hunc ordinem habebit: imprimis fiet disceptatio de principiis ge-
neralibus. Post hanc disceptationem, moderatores quaerent a Patribus 
utrum transitas fieri possit ad disceptanda singula puncta. Huiusmodi 
suffragium exprimetur per schedulas. 

Si suffragium fuerit positivum, transitas fiet ad singula puncta, quae 
hanc distinctionem habebunt: imprimis fiet disceptatio circa prooemium 
et cap. I; deinde super cap. I I et I I I coniunctim; deinde procedetur ad 
cap. IV. Sed cum materia huius capitis sit varia, fiet disceptatio circa 
singula puncta cap. IV, praemissa brevi relatione circa unumquodque 
punctam, prout statait art. 32 Ordinis nostri. 

Unde fiet imprimis, semper quoad cap. IV, disceptatio circa in-
troductionem et n. 20, scil. de dignitate personae fovenda; deinde fiet 
disceptatio de dignitate matrimonii et familiae, nempe de n. 21 ; trans­
itas dein fiet ad n. 22, de cultura rite promovenda; adhuc discutietur 
n. 23, de vita oeconomica et sociali; postea de « solidarietate » familiae 
populorum promovenda, nempe n. 24; transitas fiet dein ad n. 25, 
nempe de pace firmanda; qui numerus erit ultimus, et hic numerus 
suffragationi subiicietur una cum conclusione. 

Lego nunc, Patres venerabiles, exitam suffragationis circa integrum 
cap. VII de Ecclesia: 

Praesentes votantes 2.184 
Dixerunt placet 1.921 

non placet 29 
placet iuxta modum 233 

Suffragium nullum • 

Ergo congregatio generalis approbavit cap. VII integrum; sed modi, 
ut saepius promissum est, examini debito subiicientar. Dixi. 

DISCEPTATIO 

1 - SCHEMA 

DE ECCLESIA IN MUNDO HUIUS TEMPORIS * 

PROOEMIUM 

1 . [Ecclesia Concilio repraesentata quantopere generi humano iuncta 
sit]. Gaudium et luctus, spes et angor hominum huius temporis, pau-
perum praesertim et afflictorum, ipsius quoque Concilii sunt angor et 
spes, luctus et gaudium. Omnes enim pariter sumus nomines, membra 
populi innumeri, creati a Deo, habitantes terram, quam Deus credidit 
nobis, ut excolamus eam unánimes. Omnes in intimo animo sentimus 
communem nobis esse sortem in rebus prosperis et adversis, communem 
hereditatem historiae, communem conatum progrediendi. 

Omnes insuper vocati sumus ad unam filiorum Dei familiam in 
Christo Iesu efEciendam, qui omnes homines cuiusvis gentis vel linguae, 
nationis vel condicionis, eodem prosequitur amore. Ipse enim venit ut 
omnes a peccati miseria et discordia liberatos congregaret in unum et 
Suo regeret mandato amoris, unitatis et pacis. 

* In initio fasciculi legitur: « Ss.mus Dominus Noster Paulus Pp. VI , in 
audientia hac die infrascripto impertita, statuere dignatus est ut hoc schema, de 
quo in Concilio Oecumenico Vaticano Secundo deliberabitur, ad eiusdem Concilii 
Patres transmitteretur. 

Ex Aedibus Vaticanis, die n i mensis Iulii, anno MCMLXIV. 

H A M L E T U S IOANNES Card. CICOGNANI 

a publicis Ecclesiae negotiis 

Verba, initio singulorum numerorum litteris inclinatis inter uncos [ ] po-
sita, in redactione definitiva tollentur ». 

2. [Ecclesia perscrutatur « signa temporum » ] . Tempus enim si- [5] 
gnum et vox est, pro Ecclesia et pro hominibus, quatenus secumfert 15 
praesentiam Dei, vel, infeliciter, absentiam a Deo, necnon hominis ma­
gis minusve consciam ad Dei invocationem, Dei magis minusve paten-
tem ad hominem vocem. In voce ergo temporis vocem Dei audire opor-
tet ita ut in luce fidei praesentes opportunitates et miseriae hominum 
conscientiis concretum caritatis manda tum adumbrent. Plura videt Ec- 20 
clesia ab hominibus nostrae aetatis bene perspecta et gesta, inter 
quae eminet, quod magis magisque omnes homines ut membra unius 
familiae agnoscuntur atque eadem singulis aestimatio tribuitur; con-
gaudet de scientiae et technicae artis incremento, quod profecto respon-
det consilio Dei, qui hominibus terram implendam tradidit atque su- 25 
biciendam (cf. Gen. 1, 28). 

Ast neminem fugit, quantum absit genus humanum a vera solutione 
tot gravium problematum quae hodiernae culturae progressui inhaerere 
videntur. Non enim eodem passu homo proficit in sapientia ac in technica 
arte. Haud raro homines rerum externarum evolutione, ratione vivendi, 30 
laborandi ac se recreandi sibi ipsis magis alienantur: multi, soli pro­
gressui materiali intenti, nil altius desiderare videntur, cum alii confuso 
quodam inanitatis sensu, taedio, immo desperatione angantur. Nec vera [6] 
habetur pax, quae fructus sit caritatis et iustitiae, veritatis et libertatis, 
dum innumeri homines debita libértate privantur, dum alii autem 
bonis terrae iniuste distributis, in famem detruduntur vel a congrua 
evolutione retardantur. Iterum atque iterum oriuntur bella, nec minari 5 
desinit bellum omnium funestissimum, quod nucleare dicunt. 

Propterea non est mirum, si permulti homines, etsi iure de aucto 
dominio super naturam gloriantur, de intimo sensu historiae humanae, 
praesertim mundi hodierni dubitare incipiunt.1 S. Synodus vero in 
variis eventibus totius generis hominum operationem Divini Spiritus 10 
dignoscit. Ipse dirigit cursum temporum et renovat faciem terrae; Ipse 
est, qui hominum mundat corda eaque inter mundanas vicissitudines 
diversis viis ducit ad Christum. Non sine Eius luce homines discernere 
possunt in praesenti civili cultu proba et iusta ab inceptis minus rectis 
et periculosis. 15 

3. [Ad quos dirigatur hoc Schema et quid intendat]. Ecclesiae my-
sterio iam considerato, S. Synodus Ecclesiae filios alloquitur, ut con-
iunctis viribus partem suam praebeant in mundo secundum spiritum 
Christi aedificando. Sed exoptamus, ut cum unus nobis sit labor, audia-
mur a dilectis quoque fratribus communitatum Ecclesialium a nobis se- 20 
iunctarum, qui eundem Dominum atque mundi Salvatorem confitentur, 

[6] atque paris sollicitudinis testimonia dederunt non pauca. Illos porro allo-
quimur, qui, Christo nondum agnito, nobiscum Deo vivo et sancto agunt 
gratias, cuius gloria invisibilis splendore creationis manifestatur (cf. Rom. 

2 5 1, 20). Omnes denique homines, qui nos interrogant de spe quae in 
nobis est, invitamus, ut nobiscum considerent, quid sit homo et quae-
nam eius vocatio ac munus in hoc mundo. Certi sint de sincera christia­
norum volúntate cooperandi in extruenda civitate terrestri veré fraterna, 
libenter quoque agnoscendo bonum quod ipsi iam contulerunt vel con-

30 ferent. 

4. [Christus lux mundi]. S. Synodus, dum christianis universaeque 
hominum familiae de relatione Ecclesiae mundum huius temporis allo-
quitur, ipsum solum Christum, verum Deum et hominem, intendit, qui 
est lux et Salvator mundi. Etenim nonnisi per Ipsum, e quo ómnibus 

35 omnia profluunt bona (cf. lo. 8, 12; 12, 46), Ecclesia sua fungi potest 
missione pro mundi vita. ínter infirmitates et in spiritu crucis Christi 
Ecclesia in mundo amorem Eius visibilem efEcere debet, qui humili vita 
et morte amorem Patris erga mundum manifestavit et qui, resuscitatus 
a Patre, suo amore vivificat Ecclesiam et mundum. 

[7] I o In ómnibus, spirituali missioni intenta, quam a Christo suscepit, 
Ecclesia homines edocet, quomodo muñera quoque temporalia in luce 
verae integraeque vocationis suae considerare et implere debeant (C. I.). 

2° Cum universa Ecclesia ministerio suo, praesertim per Pastores 
5 exhibito, Christum agat, qui in forma servi venit (cf. Phil. 2, 7-9), im-

plicatas suas relationes ad civitatem terrestrem sic ordinare vult, ut non 
solum spiritualis natura suae missionis hominibus pateat sed etiam bo­
num commune totius generis humani promoveatur (C. II . ) . 

3 o Singuli christiani communitatesque christianorum Christum in 
1 0 medio fratrum versantem honesta et generosa cooperatione cum ómni­

bus hominibus in spiritu fraternitatis, paupertatis et servitii manifestent 
(C. I I I . ) . 

4 o Tándem S. Synodus omnes et singulos christianos admonere vult, 
ut opera máxime urgentia huius aetatis vigili spiritu et prompto animo ag­

ís grediantur (C. IV.). 

[8] CAPUT I 

DE INTEGRA HOMINIS VOCATIONE 

5. [Introductio]. Apud huius aetatis homines paene communis eva-
dit persuasio quaestiones de cultura, de civitate, de scientiae et artis tech-
nicae progressu omnes redigi ad unam quaestionem: nempe de homine 

eiusque vocatione. Multi autem vitam hominum nonnisi sub specie [8] 
finium temporalium respiciunt, vanum, immo saepe nocivum aestimantes 5 
quidquid homines ad aeterna provocat, ac si inde a recta cura rerum 
huius terrae avertantur. E contra non desuní christiani, qui dubitent an 
opera progressui civitatis terrestris impensa non aptius solis rebus super-
naturalibus devovenda sit, non advertentes huiusmodi officium ab ipsa 
fide sua promanare. Quare dilucidandum est, quanti sint momenti res 10 
terrenae in integra hominis vocatione. Christus enim venit, ut totum ho-
minem ad altiorem elevaret dignitatem. 

6. [De valore rerum et munerum terrestrium\ Christum secuta, Ec­
clesia Deo gratias agit pro ómnibus rebus creatis, quae sunt « valde bona » 
(cf. Gen. 1, 31) et hominibus continenter enarrant benignitatem Patris, 15 
qui scit quibus indigeamus (cf. Mt. 6, 8 et 32). Omnes res creatae homi-
nem ad Deum vocant (cf. lo. 1, 3; Col. 1, 17). In Christo Iesu autem 
homo loquelam rerum veré audire et intellegere potest; omnia enim per 
ipsum et in ipso creata sunt, qui est Verbum Patris (cf. Col. 1, 16). Ipse 
veniens in mundum verbis humanis altum sensum rerum creatarum revé- 20 
lavit. Verbum Patris, assumendo sua incarnatione naturam humanam, 
totum hominem, Corpus et animam omneque creationis opus, ipsam 
quoque materiam ad altiorem evexit dignitatem et omnia, etiam muñera 
terrestria, altiori inseruit cum Deo habitudini qui naturam hominis ex-
cedit. 2 5 

Homo ergo, si vult sic transiré per bona temporalia, ut non amittat 
aeterna, debet etiam in illis, ut filius adoptivus, Deum audire et ut Pa­
tr em glorificare. 

At, per donorum Dei superabundantiam cor hominis dilatatur et spes 
eius elevatur ultra civitatem terrestrem aedificandam, quae, quamvis 30 
grandis et pulchra sit, coli debet spe civitatis venturae caelestis. Profecto 
Christus Iesus, unicus Dei Filius, nos altioris participes fecit vocationis 
(cf. Hebr. 13, 14): ut credentes in Eum et Patrem qui misit Eum, vitam 
habeamus aeternam, filii Dei nominemur et simus (cf. lo. 3, 16), divino 
amore cum ipso coniuncti unam formemus familiam Dei (cf. 1 lo. 3, 1), [9] 
Deum Patrem filiorum animo cognoscentes, nunc per fidem, tune autem 
facie ad faciem (cf. 1 Cor. 13, 12). 

Haec spes sane non minuit, sed potius exaltat huius vitae in mundo 
et in societate humana dignitatem et momentum. In hoc enim cursu vitae 5 
terrestris homo suam fidelitatem erga Deum et amorem in fratres pro­
bare debet. Labor quo homines terram sibi subiciunt, cum iam naturaliter 
sit praeclarum vinculum sociale, fons progressus culturae, et fons, etsi 
non unicus, perfectionis ipsius hominis, altiori inseritur consilio Dei de 

[9] 10 nomine. Cum Dei circa hominem consilia compleantur amore, quo Filium 
suum Salvatorem mundi constituit, filii adoptivi omni studio sollicitudi-
nem Patris erga omnes nomines etiam in rebus terrestribus induere debent. 
Caritas non solum super terram sed etiam in ipsis laboribus et commerciis 
terrenis florescere debet. Ii, qui fideliter in luce Christi ambulant, qui 

15 est lux et Salvator mundi, intime sentiunt et intellegunt etiam expecta-
tionem creaturae, quae exspectat revelationem filiorum Dei. Etsi plena 
creaturae liberatio a servitute corruptionis (cf. Rom. 8, 19-21) nonnisi 
in secundo adventu Domini manifestabitur, tamen redempti, etiam struc-
turis et ordinibus terrestribus, initia spei suae, meliore quo fieri potest 

20 modo, communicare debent. 
Plena proinde hominum vocatio haec est, ut gratias agentes Dei dona 

accipiant, et consilium Dei suum facientes fructum afferant in omni bo­
no opere, in ómnibus Christum secuti. Omnia enim veré sunt nostra, si 
nos sumus Christi, sicut Christus est Dei Patris (cf. 1 Cor. 3, 23). 

25 7. [Hominis vocatio et dignitas ne minuatur~\. Quare S. Synodus chri-
stifideles hortatur ut memores sint magnitudinis suae vocationis eamque 
vita non solum privata sed etiam sociali aliis manifestent. Deploranda est 
caecitas eorum, qui sive docendo, sive agendo, hominum vitam ad solas 
coarctant dimensiones terrestres. Christus severe reprehendit et Mam-

3o monis idololatriae (cf. Mt. 19, 23) accusat illos, qui bonis terrenis immo-
derate inhaerent (cf. Mt. 6, 24; Le. 16, 13). Hodie non raro doctrinas, 
institutiones ordinemque laboris et otii in eo convenire vidimus, ut 
immensa desideria hominum cordibus divinitus inserta, in immoderatam 
cupiditatem possidendi terrena depravent. Scientia et artis technicae 

35 progressiones, aucta bonorum productio, quae per se sunt fructus et signa 
dominii super materiam, sic iam desinunt esse auxilia, quibus homo 
excrescat, ac saepe mutantur in diros tyrannos, et communitatum et 
singulorum. « Quid prodest homini, si mundum universum lucretur, 
animae vero suae detrimentum patiatur? » (Mt. 16, 26). 

[10] 8. [Quantum homo peccator indigeat Salvatore mundi]. Ipsam terre-
nam civitatem homines solummodo Salvatoris ope ita extruere possunt, 
ut plenae suae vocationi respondeant. Natura enim humana, operum crea-
tionis visibilis fastigium, ad quod secundum Dei consilium intendebat 

5 terrae per innúmeros annos evolutio, ab ipso depravata est homine, qui 
libértate divinitus data abusus, benignae Patris voluntad propriam oppo-
nere ausus est. Quod peccatum historiae humanae decursu sic abundavit, 
ut homo nascatur non tantum procJivis ad malum sed etiam quasi vitae 
condicionibus temptatus, ne recte se gerat erga Deum, erga fratres, erga 

mundum. Re vera, non desinit humanum genus experiri res prosperas 10 [10] 
dirui iniustitia, mendacio atque violentia. Quae mala non ex eo tantum 
oriuntur, quod res oeconomicae, technicae, et scientiae discrepantiis pro-
gressui oeconomico-sociali inhaerentibus concutiuntur; sed oriuntur etiam 
ex singulorum superbia et egoismo, et ex eo, quod in peccato conveniunt 
multi, et saepe etiam opera sua societatisque cultum suis peccatis conta- 15 
minant. Ubi ordo rerum peccatorum sequelis perturbatus est, nova sem­
per oriuntur inci tamen ta iniustitiae. Peccatum vero ex intimo prorumpit 
homine (cf. Iac. 1, 14-15), qui ad vitam nequáquam resurget, nisi veteri 
homini mortuus erit (cf. Rom. 6, 6; 8, 13). At nemo, suis solis viribus, 
maligni spiritus tentationes et peccati servitutem effugere valet ad ve- 20 
ram filiorum Dei libertatem assequendam. Christus solus, peccati quidem 
expers (cf. 2 Cor. 5, 21), mortuus vero pro nobis peccatoribus, ut omnes 
salvaret, et a Deo omnium primus resuscitatus, hanc nobis largitur vi­
tam. Quare homo, qui in ómnibus e Deo pendet, insuper propter pecca­
tum, novis indiget donis divinis et remediis, et quidem non solum ut 25 
gaudia assequatur aeterna, sed etiam ut ipsam civitatem terrenam ex-
struat super solidum iustitiae et caritatis fundamentum. Homo nec amo-
rem sui ipsius purgabit nec iniustitiam in mundo evincet nisi vestigia Eius 
sequatur qui per mortem in vitam gloriosam ingressus est. 

9. [Tensio et harmonía diversorum munerum in integra hominis vo- 30 
catione]. Duae rationes vocationis hominis — ut primum quaerat re-
gnum Dei (cf. Le. 12, 31) et ñdeliter exstruat civitatem terrenam — 
sibi non opponuntur. Cultura enim terrena, negato fine et subsidio divino, 
fieret manca; cum altera ex parte, qui spretis donis divinitus oblatis 
mundo renovando non velit secundum vocationem propriam inservire, 35 
Deum quaerit in vanum. Dei enim voluntas est ut homo toto corde 
agnoscat Eius dominum super omnes res, et ut regnum Christi crescat, 
sicut semen in terram missum, dum homo, qua creatura praedilecta, 
ofjEcia sua exsequitur erga Deum, erga proximum, erga mundum, qui est 
Dei et hominum. Doñee veniat Dominus, christiani versantur in mundo, 40 
tamquam fratres laborantes cum f ra tribus ad mundi aedificationem. In [11] 
mundo exercent amorem Dei sanando condiciones vitae humanae et 
suecurrendo miseriae fratrum. Sed mundus, quatenus cupidine, menda­
cio, et odio implicarais est (cf. 1 lo. 2, 16), eis peccati labem minatur. 
Quare tum Dei et Salvatoris dominium super mundum, tum caritas pro- 5 
ximi et salus propria urgent omnes, ut sociam dent operam societati ma­
gis iustae et fraternae aedificandae. Ita patet conversionem cordis ad 
Deum minime posse sperari e solo progressu scientiarum vel e naturae 
dominatione vel e copia divitiarum; sed nec dubitare licet quin sincera et 

[11] 10 plena ad Deum conversio exigat conatus continuos et socios, ut ordo ca­
ritatis et iustitiae in rebus terrestribus in dies magis appareat et homines 
liberentur ab illa rerum inopia et servitute, quibus persaepe impediuntur 
ne observent bonos mores animumque aperiant rebus supernis. 

Perficitur ergo homo cognitione, moribus, spiritu, totis viribus, in-
15 serviendo secundum propriam vocationem communitatibus tam spiri-

tualibus quam temporalibus ad quas pertinet. Nemo tamen, quamvis 
forsitan maiore vitae parte officiis terrenis occupatus, Deo gratias agere 
neglegat, nec obliviscatur quanti pretii sit cognoscere Deum. ítem, qui 
vitae statu vel apostolatu, rebus divinis consecratur, terrena hominum 

20 officia nequáquam despiciat. Omnes potius meminerint hominem spiri-
tuali cibo egere et materiali. 

[12] CAPUT II 

ECCLESIA DEI HOMINUMQUE SERVITIO DEDITA 

10. [Introducfio]. Ecclesia, quae versatur in hoc mundo (cf. lo. 17, 
16), etsi non est de hoc mundo, multiplicibus et mutuis relationibus 
connectitur cum mundo, id est cum ómnibus hominibus eorumque insti-
tutionibus et officiis. Haec mutua relatio est fecunda pro ipsa Ecclesia 

5 et pro mundo, non obstantibus discrepantiis vel difficultatibus quando-
que inevitabilibus. Multae autem difficultates auferri vel saltem demi-
nui poterunt, si omnes bene intellexerint quomodo Ecclesia suam mis-
sionem circa mundum a Domino acceptam interpretetur. Qua in re 
ipsa decursu saeculorum et per varias experientias plura paulatim cia­

to rius perspiciebat et perspicit. Primo loco sermo potius erit de servitio 
Pastorum Ecclesiae erga mundum, deinde de toto Populo Dei, qua-
tenus participat illam missionem, speciatim autem de laicis. 

11. [De muñere apostolorum eorumque successorum proprio]. Iesus 
Christus, ut opus redemptionis, quod dedit Ei Pater, perenne redderet, 

15 misit discípulos, ut omnes homines fierent salutis participes, spe resur-
rectionis. Apostolis eorumque successoribus munus credidit, ut Evange­
lium ómnibus populis nuntiarent, et omnes credentes congregarent in 
unitate caritatis, orationis et gratiarum actionis, eosque docerent omnia 
servare quae Ipse praescripsit (cf. Mt. 28, 20). Ipsi vero cum toto 

2o Populo Dei subiciuntur Spiritui Iesu, qui est verum credentium vin-
culum. Munus eorum, qui Christi nomine regunt Ecclesiam, in eo 
positum est, ut opus prosequantur Illius, qui venit ministrare et non 
ministrari (cf. Mt. 20, 28). In ómnibus ergo eos agere oportet ut mi­
nistros salutis omnium hominum (cf. 2 Cor. 6, 4). 

12. [Quomodo Ecclesia ad potestates terrenas rejeratur\ Apostoli 25 [12] 
eorumque successores cum mittantur, ut hominíbus annuntient Chri-
stum Salvatorem mundi, qui mortem devicit moriens et resurgens a 
mortuis, in hoc apostóla tu exercendo, eadem innituntur poten tia Dei, 
qui persaepe virtutem Evangelii in infirmitate testium manifestat. Qui-
cumque enim ministerio Verbi Dei se devovent, utantur oportet viis et 30 
mediis Evangelio propriis, quae in plurimis diíferunt a mediis licet ho-
nestis civitati terrenae propriis et omnino opponuntur astutiae et vio-
lentiae, quae toties hunc mundum perturbant. 

Sine dubio, res terrenae et eae quae mundum exsuperant in homi- [13] 
num condicione, arete inter se iunguntur, et ipsa Ecclesia temporalibus 
utitur, quantum propria missio id postulat, quin in privilegiis ab aucto-
ritate civili oblatis spem ponat. Immo exercitio iurium quorumdam 
legitime acquisitorum libenter renuntiabit, ubi primum constiterit eo- 5 
rum usu ob novas vitae condiciones candorem testimonii vocari in du-
bium. Certe sanam cooperationem cum iis potestatibus minime recusat, 
immo eam exoptat. Semper autem et ubique divinitus fas ei est postulare, 
ut vera cum libértate fidem praedicare et inter homines munus suum 
expedite exercere possit, omnia et sola media adhibens quae Evangelio 10 
et bono omnium secundum temporum et condicionum diversitatem 
respondeant. 

Ecclesiae máxime cordi erit, ut promoveatur, iuvantibus ómnibus 
bonae voluntatis hominibus, vera spiritus libertas, exclusa qualibet 
coactione, quae dignitatem personae humanae offendat vel sinceram 15 ? 
fidem adulterare possit. Evangelium enim, liberum hominis responsum 
provocare vult, cum nullo modo assensum mere externum intendat, sed 
contra sinceram conversionem internam novamque vitam in Christo. 
Non solum Ecclesia sed paene omnes homines hodie a potestatibus ci-
vilibus expectant et postulant efficacem libertatis religiosae agnitionem, 20 
ita ut unusquisque, sive solus, sive in communitate cum aliis, plena li­
bértate gaudeat dum propriam conscientiam sincere sequitur veritatem 
inquirendi, et, iuribus aliorum hac in re sánete servatis, publice etiam 
profitendi. Haec libertas est essentialis pars boni communis. 

Ecclesia ceterum docet potestates, scilicet spiritualem et témpora- 25 
lem, esse distinguendas, et christianos iustis mandatis potestatum tem-
poralium obligan (cf. Rom. 13, 1-7), salvo sane officio praedicandi 
Evangelii, fidei profitendae, legisque divinae in ómnibus servandae. 
Ecclesiae Pastores etiamsi implendo suam missionem interdum de re-
bus temporalibus ratione fidei et morum iudicare debent, nequáquam 3o 
dicioni propriae potestatis civilis se interponunt. Sciunt enim suum 
munus non esse intervenire rebus temporalibus qua talibus. Sicut 

[13] Christus munus arbitri litium terrenarum respuit (Mt. 22, 15-21) nec se 
regem proclamare passus est (cf. lo. 6, 15), similiter et ipsi hominibus 

35 sua relinquent mundana dirimenda negotia, ubi non agitur de neces-
sario vel libere postúlate caritatis servitio. Suo sacro muñere fungen­
tes unice Dei servitio et hominum saluti intenti sint oportet, nulla re-
gnandi cupiditate distracti, non tamen ignorent res temporales Deo 
esse subiectas et sapientiae Eius legibus, quae obligant omnium con-

40 scientias. Quibus illuminandis Pastores dant operam, Dei dominium 
super res creatas praedicantes, et non suum. Quod sane homines nostrae 

[14] aetatis facilius agnoscent, cum divina favente Providentia, Pastores in 
novis mundi adiunctis negotiis temporalibus curandis minus in dies 
implicentur. 

13. [Quomodo Ecclesia a mundo iuvetur]. Ecclesia sciens in teto 
5 mundo virtutem operari Verbi, in quo condita sunt et constant universa 

(cf. lo. 1, 3; Col. 1, 17), nihil bonum et verum a se putat esse alienum 
et sibi indifferens. Per profectum scientiarum veritas rerum creatarum 
magis magisque hominibus patet; per experientiam historiae ipsius ho-
minis natura melius discerní tur; per divitias in diversis humanis culturis 

ío recónditas innumerae viae manifestantur, quibus homines ad Veri-
tatem perducuntur. Quae omnia admirationem erga Deum augent. Ec­
clesia autem ab humanae experientiae et humanarum scientiarum incre-
mentis plurimum adiuvatur et stimulatur in veritate revelata magis ac 
magis inquirenda, intelligenda, proponenda, illustranda. 

15 Simplici animo Ecclesia eos audit qui membrorum eius peccata de-
fectumque spiritus evangelici obiciunt. Ipsa noscit quidem Spiritum 
Sanctum sibi datum ut muñera mundo distribuat, sed pariter scit se 
ex hominibus constare, quorum ignorantia ac peccatis fidelitas erga 
Spiritus impulsionem saepe impediatur, sibique proinde impositam esse 

20 renovationem continuam, usque ad finem temporum. 

14. [Ecclesiae doctrina et exemplum civitati terrenae conferunt 
opem]. Deus, omnium largitor bonorum, Ecclesiae verbum suum com-
misit eamque Spiritu Christi incessanter vivificat, ut fecunda sit doctrina 
et opere non solum, quamvis primum, pro vita futura, sed etiam pro 

25 terrestri vita. Si enim mundus, qui per Verbum Dei factus est, audit 
verba Verbi incarnati, quae vita sunt et spiritus, inde omnes verum 
sensum et finem rerum creatarum recte intellegunt atque altiores et 
purificas vires recipient ad extruendam civitatem terrenam in amore et 
iustitia, aptiusque promovendam libertatem hominum ab omni oppres-

3o sione. 

Ecclesia conscientias hominum hac de re illuminat non per sola [14] 
documenta magisterii sui, sed etiam per omnem manifestationem sensus 
fidei totius Populi Dei atque per opera et institutiones a Pastoribus vel 
a fidelibus in unione cum Pastoribus coepta et promota. 

Ecclesia sánete servat verbum Dei sibi commissum tamquam the- 35 
saurum immutabilem, ex quo vetera et nova proferre (cf. Mt. 13, 52) 
non desinit, manifestando et defendendo omnium hominum, ne uno 
quidem excluso, dignitatem et verum sensum rerum creatarum. Ipsum 
Evangelium, seu bonus nuntius a Deo veniens, fit virtus et norma, quae 
illustrat valorem moralem et spiritualem actionum humanarum et déte- [15] 
git pericula errorum et iniustitiae. 

Summa autem Evangelii lex et virtus pro humano convictu est ca­
ritas, quae vivificat et firmat omnes alias leges et virtutes (cf. Mt. 22, 
34-40). Per hoc magnum mandatum omnia in vita privata et sociali 5 
magis magisque dirigantur oportet. Cum autem homines hic nonnisi 
in via sint versus perfectam caritatis iustitiam et saepe in dura col-
luctatione contra mendacium et iniustitias versentur, Ecclesia solli-
cite proponit tum caritatis finem perfectum, ad quem omnes tendere 
debent, tum id, quod ab ómnibus urgeri potest, tum viam, qua ho- 10 
mines competentes ipsi pro rerum condicione meliores semper solu-
tiones practicas quaerant. De his agit quod attinet ad processus et 
relationes sociales doctrina socialis Ecclesiae. Quodsi verbum Dei sem­
per immutabiliter indicat finem perfectum caritatis in iustitia et iusti-
tiae in caritate, in explorandis gressibus versus hunc finem Populus 15 
Dei praesertim in aetate praecipitum profundarumque mutationum, 
continenter perscrutari debet, quid signa temporum postulent. Quo in 
officio, distincta quidem ratione exercendo a Pastoribus Ecclesiae reli-
quisque fidelibus, alter alterum adiuvet: Pastores interpretando, iuxta 
suum munus apostolicum doctrinam Evangelii et quae cum ea essentia- 20 
liter connexa sunt; fideles adiuvando pro sua parte et sensu fidei opus 
Pastorum, sive consiliis sive applicationibus factis. Omnes insuper ma-
gni faciant etiam intellegentiam et prudentiam eorum qui extra Eccle­
siae saepta sunt. 

Fideles vero ne putent Pastores suos competentes vel vocatos esse, 25 
ut sibi ad omnes quaestiones, etiam graves, respondeant quid hic et 
nunc agendum sit; ceteroquin mirum non est magisterium Ecclesiae in 
novis difficillimisque quaestionibus, ubi agitur de applicatione princi-
piorum doctrinae vigentis ad condiciones vitae mutatas non statim 
prompta habere responsa vel solutiones. Quodsi in his rerum adiunctis, 30 
cum normae directivae ab auctoritate Ecclesiastica propositae desunt, 
fideles tamen agere debent, ipsi propria responsabilitate consilium ca-

[15] pere audeant secundum praeceptum suae conscientiae, ducti prudentia 
christiana, quae veritati Evangelii et doctrinae moralis Ecclesiae inhae-

35 ret et individuam condicionem in qua agendum est attendit, et adiu-
vetur scientiis humanis ómnibus ad singula problemata pertinentibus. 
Dissensiones quidem saepius oriuntur an recte statuerint. Meminerint 
tamen in doctrina definitive propositam unitatem omnino adesse deberé, 
in multis alus vero liberam valere investigationem et diversitatem opi-

40 nionum etiam inter fideles: in ómnibus vero caritas atque humilis 
perscrutatio voluntatis Dei elucescat oportet. 

[16] Sicut Christus faceré coepit et docere (Act. 1, 1), ita et Ecclesia 
missa est, ut non verbis tantum sed et factis illuminet mundum. Hic 
vero modus docendi et illuminandi homines munus est totius Populi 
Dei. Dona Christi Ecclesiae commissa, quorum fecunditatem sanctorum 

5 hominum vitae produnt, multos decursu saeculorum christianos exci-
taverunt, ut, humiles, servitio eorum se devoverent, qui hominum 
pauperrimi, máxime derelicti et despecti sunt. Quae traditio exemplo 
fuit plurimis institutis, quibus populi hodie hominibus succurrunt. 
Porro Ecclesia, quidquid sit de debilitate ac discordiis deplorandis 

10 quae in sinu eius inveniuntur, mundo tamen innúmera praebet exempla 
vitae veré fraternae. 

[17] CAPUT I I I 

DE RATIONE CHRISTIANORUM 
SE GERENDI IN MUNDO IN QUO VIVUNT 

15. [Introduciio]. Ut christifideles Spiritu ducti magis semper con­
formes fiant Christo Iesu (Rom. 8, 29) ac melius ómnibus hominibus 
testimonium et servitium suum praestent, haec S. Synodus sollicite Ec­
clesiae filios instruit, quomodo hac nostra aetate fidelitatem Evangelio 

5 debitam splendescere faciant generosa cooperatione ad civitatem ter-
restrem recte aedificandam. Haec est enim voluntas Dei ut unusquisque 
praesenti tempore salutis sic utatur, ut non solum suam propriam vitam 
in Christo instauret, sed etiam eodem spiritu suas partes assumat in 
ómnibus communitatibus quarum particeps est; unde etiam in vita 

io familiari et sociali « novus modus sentiendi, volendi et agendi » appa-
reat.2 

16. [Primariae condiciones occurrendi mundo christiano modo]. 
Caritas, lex suprema nobis a Christo data {Mt. 22, 34-40), et amorem 
tam Dei quam hominum complectens, urget nos, ut agnoscamus proxi-

mum nostrum in omni nomine egestate spirituali vel materiali oppresso 15 [17] 
(Le. 10, 29-37), et efficaciter satisfaciamus, viribus quoque unitis, desi-
derio promotionis tot hominum et populorum. Novae possibilitates no-
vaque pericula sunt tot causae cur christiani renovato fervore in spiritu 
servitii muñera etiam terrena ita impleant, ut ex fidelitate sua in caritate 
nationes et homines singuli amorem et praesentiam Christi cognoscant.3 20 
Quare omnes fideles solemniter monemus, ut ofíicia a caritate et iusti-
tia hodiernis temporibus specialiter imposita a divina Providentia li-
benter accipiant: 

a) Necessarium est, ut christifideles meliorem in dies notitiam et 
cognitionem acquirant de necessitatibus spiritualibus, moralibus, cul- 25 
turalibus et materialibus omnium hominum, reiecto omni discrimine 
stirpis, nationis vel condicionis. 

b) Haec informatio, cum caritate coniuncta, dilatabit corda fidelium 
ultra limites familiae, loci vel nationis, et eos coniunget ad actionem 
iuxta dimensiones universales Ecclesiae et mundi concipiendam. 3 0 

c) Christiani sicut intra ipsam Ecclesiam ita etiam in mundo in quo 
vivunt secundum suam competentiam conferre debent ad sanam opi-
nionem publicam formandam, praesertim in rebus quae ad bonum fa- [18] 
miliae et totius societatis spectant, salutarem influxum etiam exercentes 
quoad instrumenta communicationis socialis (cf. Decretum de instru-
mentis communicationis socialis). 

d) Christiani, conscii naturae socialis et condicionum sine quibus 5 
actio inefficax esset, praesertim in mundo hodierno, libenter partem 
habebunt in institutionibus necnon actionibus communibus, sociam 
quoque praestantes operam ad renovandas structuras actionis culturalis, 
socialis et civilis. 

e) Christifideles magni faciant progressum scientiarum et artium li- 1 0 

beralium quippe quae suo modo mirabilia hominis et totius operis crea-
tionis Dei gradatim melius manifestent. Unusquisque iuxta propriam 
virtutem ad hunc finem assequendum operam conferat. Germanus spi­
ritus fidei confidit mutuae amicitiae inter fidem et veram scientiam, 
excluso omni conflictu insolubili. 1 5 

/) Hominibus nostri temporis tam avidis maioris iustitiae, praeser­
tim iuvenes christiani effusius cooperationem praebeant, suam fidelita-
tem erga Evangelium comprobantes. Meminerint propterea in eligendo 
vitae genere omnem vocationem a Deo etiam intuitu proximi et com-
munitatis fieri. Eligant ergo vocationem in plena luce caritatis et respon- 20 
sabilitatis pro bono communi, serio ceteroquin perpendentes num Deus 
se ad directum Evangelii servitium invitet. 

g) Nemo ergo peccet per omissionem, prae oculis habens severa 

[18] verba Domini de iis qui ipsum in fratribus nolunt agnoscere (cf. Mt. 18, 
25 5; Me. 9, 37; Le. 9, 48). Unusquisque ergo talenta sibi tradita fructi­

ficare faciat (cf. Mt. 25, 14-30). 

17. [De communione fraterna in spiritu paupertatis aedificanda]. 
Quantumvis necessaria sint ista omnia, si quis valide conferre vult ad 
civitatem fraternam extruendam, christiani memores erunt condicionis 

3o primordialis pro fecunda actione in hoc mundo et pro spiritu veré aperto: 
sequelae Christi crucifixi in spiritu paupertatis. Quicumque spiritu pau-
peres sunt (Mt. 5, 3), cuneta quae sua sunt grato animo a Deo exci-
piunt; dulcedinem rerum percipiunt, immo et animam suam veré inve-
niunt, quatenus vires et facultates suas adhibent in servitium fratrum; 

35 spiritu pauperes fortiter in fide dolores et inopiam tolerant si a Domino 
permittuntur, minime tamen desiderant statum miseriae, nec sibi nec 
aliis, sed aequam omnium participationem in communi familiae huma-
nae patrimonio; veré ditare sciunt alios, quia cum ipsis non solum bona 
materialia et spiritualia sed etiam ipsum amorem communicant, quo a 

4o Deo se ditatos sentiunt; cum omne bonum tum máxime pacem Christi 
[19] aliis exoptent, amorem tamen minime ad illos coarctant, qui Evange-

lium iam acceperunt. Pauperum evangelizatio, quae est praeclarum si-
gnum adventus regni Dei (cf. Mt. 11, 5), incipit, cum pauperes veré in 
seipsis propter Deum amantar et ita sublevantur, ut digne excrescant 

5 tamquam personae humanae. 
Hic spiritus paupertatis, quem exprimant omnes Ecclesiae structu-

rae, regalem demonstrat omnium christianorum viam: habitas fratrum 
suorum quasi induere, solvendo seipsos a propriis ambitionibus et com-
modis; pati cum patientibus, flere cum flentibus, pauperes fieri cum 

io pauperibus propter Christam, qui propter nos egenus factas est, ut il-
lius inopia divites essemus (cf. 2 Cor. 8, 9); uno verbo omnia ómnibus 
fiant, ut omnes Christi praesentiam sentiant. Christiani qui in fratribus 
Christam agnoscunt, non possunt quiescere in copiis et opulentia dum 
tot homines egestate et fame vexantur. Quod ceteroquin ipsis pignus 

15 erit líbertatis filiorum Dei et firmamentum libertatis et pacis in hoc 
mundo. 

18. [De « dialogo » eiusque condicionibus].4 Christiani dialogum 
prosequantar cum ómnibus hominibus bonae voluntatis mutuam cogni-
tionem et aestimationem in communione fraterna promovendo. Firmitas 

2o fidei et spiritus fraternitatis nos impellunt, ut amice colloquamur et 
cooperemur cum ómnibus, ubicumque christiana prudentia id permittit. 
Vera etenim caritas, memor propriae debilitatis, iniuriarum immemor, 

semper magis attenta ad ea quae uniunt quam ad ea quae dividunt, [19] 
perseveranter et in ómnibus quaerit unilaíem, quam in huius vitae pe-
regrinatione non consequimur nisi gradatim. Sincerus et sine fictione sit 25 
talis dialogus qui dona a Deo nobis commissa plene largiatur verbo et 
exemplo. Dignitas autem aliorum et praeprimis gloria Deo tribuenda 
qui in eis operatur exposcunt ut christiani illos in dies melius cogno-
scant, audiendo in simplicitate et studendo condicionibus vitae et cullu-
rae eorum, et libenter agnoscant quaecumque sunt vera, quaecumque 30 
bona, quaecumque iusta (cf. Phil. 4, 8). Sapientiam et prudentiam a 
Deo exposcant, ut cum cognitione semper altiore fidei suae idonei fiant 
ad propriam spem cum aliis communicandam et ad discernendum quod 
est iuxta Christum. Ad hoc muí tum confert spiritus verae humilitatis 
et abnegationis in prosequendo vero et bono. 35 

Cum autem valde intersit ut circa varia problemata humana efficax 
sit hic dialogus, perpendant christiani quanti momenti sit ut sese con-
gregent, numquam spiritu peculiaria appetentes vel pusillanimi, sed 
prompti ad condiciones huius dialogi implendas, quod hodie saepe per 
communitates, non per solas personas individuales, evenit. 4 0 

Ne multiplicentur autem instituía peculiaria temporaria quoíies e [20] 
naíura rerum vel ex adiuncíis saíis consíaí cooperationem cum aliis ho­
minibus bonae voluntatis, praesertim fratribus seiuncíis, proficue fieri 
posse intra fines unius communis instiíutionis, quae vel chrisíianae 
doctrinae principiis conformalur vel salíem naíurae legibus ducilur eí 5 
singulorum de re religiosa ac morali liberíaíem veretur. In aliis autem 
instituíionibus, christianis propriis el aliquando veré necessariis, ipsi 
invigilent, ut spiritus caritatis, animus sociae operae sludiosus et apertus 
vigeaí; immo ipsae institutiones paíeaní ómnibus, qui eodem spiriíu 
cooperari cupianí. 1 0 

In insíitutionibus iniernalionalibus hodie íanío vigore cresceníibus 
operenlur christiani pro viribus, singillatim vel coniuncíim, libeníer eí 
sincere, cum animo servilii praesíandi, uí spiriíus fraíernilaíis eí iusíi-
íiae, ibi eí quidem eíiam in ipsis sírucíuris, magis magisque florea!. 

CAPUT IV [21] 

DE PRAECIPUIS MUNERIBUS 
A CHRISTIANIS NOSTRAE AETATIS IMPLENDIS 

19. [Introductio]. S. Synodus, posíquam delineavií, quo fundamen­
to innixi eí qua meníe ducíi chrisíifideles recle prospereque aganí in 
mundo, omnium ánimos ad quasdam urgenliores huius aetatis necessi-

tates convertit, ut iis, qui temporum signa perscrutantur, clarescant 
principia, e luce Christi manantía, quibus tot problematum complexo-
rum solutio dirigí tur. 

20. [Dignitas personae fovenda]. Huius aetatis homines, haesitantes 
inter spem et anxietatem, id praeprimis desiderant, ut plene et sincere 
agnoscatur personae humanae dignitas, et quidem ab ómnibus et in óm­
nibus, nullo admisso discrimine vel stirpis vel sexus vel condicionis 
socialis, non blandís tantum verbis, sed re atque factis, praecipue iustis 
legibus. Desiderant ut ordo quoque rerum socialium et oeconomicarum 
liberationi a quacumque iniusta servitute faveat veramque promoveat 
evolutionem moralem, intellectualem, culturalem, necnon securitatem 
in labore et otio, ita tota vita privata et publica rationem habeat 
huius dignitatis personae. 

Ecclesia agnoscit desideria et studia ista ut germen bonum, immo 
excitatum ab Illo qui omnia per Verbum creavit ac suo vivificat Spi­
ritu. Quod germen fructus maturos edet, si plena Evangelii luce evol-
vatur. Cui certe debentur iam plura signa progressus, qui tamen lentior 
est in re quam in cognitione communi: in dies intentius student multi, 
ut mancipiorum servitutem penitus tollant; in pluribus mundi regioni­
bus mulieris aequalis dignitas eiusque Índoles propria non solum in 
vita familiari sed etiam sociali et civili paulatim melius agnoscitur; 
panditur aditus ad studia altioremque culturam, quae antea privilegium 
paucorum esse videbantur; in pluribus nationibus magis magisque agno-
scuntur opificum dignitas atque iura, praesertim ius ad laborem dignasque 
laboris condiciones, quibus omnes facultates personae humanae profi-
ciant; crescente sensu responsabilitatis personalis dignoscitur in magna 
parte mundi etiam curam vitae socialis et politicae recte ordinandae ad 
omnes pertinere, etsi modo diverso. Quae omnia innituntur dignitate 
personae humanae ad imaginem Dei creatae et in Christo mirabilius in-
stauratae, ex qua dignitate, consideratis quoque signis temporum, expli­
can possunt iura et ofEcia, quae homini aut absolute conveniunt aut 
saltem pro rerum statu valde sunt congrua. 

Attamen tantum abest ut condiciones vitae hodiernae in ómnibus 
verum incrementum personae humanae promoveant, ut potius dirá etiam 
impedimenta obstruant. Officiunt imprimis errores naturae et dignitati 
personae oppositi, necnon agendi ratio rerumque condicio ex his er-
roribus ortae: aut enim negligitur socialis natura personae, quae non­
nisi in personarum communitate, verbo et amore, seipsam veré invenit; 
aut singulorum libertas atque conscientia responsabilitatis opprimuntur 
eo quod affirmatur et exstruitur dominatio conectiva paene totalis. Ma-

lum aggravatur ab illis, qui recta quidem principia agnoscunt, factis [ 2 2 ] 
autem eis contradicunt (cf. Tit. 1, 16). Ita evenit ut quandoque, liber­
tatis specie tantum servata, perseveret servitus in re politica, sociali et 
oeconomica, immo in cultura, et praesertim in opinione, quam dicunt, 15 
publica. Unde non raro ipsa cultura hodierna, hac opinione a veritate 
detorta, nova invenit atque diffundit, quibus personae dignitas violatur 
et vita hominis impeditur quominus evolvatur et perficiatur. Immania 
nostro saeculo crimina perpetrata sunt vel adhuc perpetrantur: campus 
« concentrationis », ubi homines sine ullo iudicio non solum libértate 20 
sed ómnibus fere iuribus personae humanae privantur, deportationes, 
tortura physica et psychica, infamis mulierum vendido pro luxuria ho­
minum perversorum, et toties laesio iuris ad vitam personarum non-
dum natarum. 

Quare christifideles intrepide non solum libertatem et responsabi- 25 
litatem personae humanae ipsi quacumque ratione et actione vindicent, 
máxime renovando condiciones vitae, sed etiam aliorum incepta, quae-
cumque sunt, hac in re promoveant, ómnibus mentís angustiis et 
pessimismo abdicatis. 

21. [Dignitas matrimonii et familiae]. Personae societatisque huma- 30 
nae salus arete coniungitur cum familia. Ordo a Conditore naturae in-
ditus postulat ut omnium viribus in tuto ponatur ius hominis ut non 
solum possit nasci in sana familia, sed ibi etiam educari et ut persona 
proficere atque suo tempore familiam condere sub condicionibus spiri-
tualibus, socialibus, oeconomicis ipsi familiae propitiis. Familiaris insti- 35 
tuti vis ex eo quoque apparet, quod repentinae immutationes cultu-
rae hodiernae id non solum avertere non potuerint sed potius inter 
varios eventus veram immutabilemque eius naturam multorum conscien-
tiis magis manifestaverint. At non potest negad familiam et matri­
monium nostra aetate passim magnis periculis expósita esse. 40 

Christifideles, redimentes praesens tempus (cf. Eph. 5, 16; Col. 4, [ 2 3 ] 
5) atque discernentes aeterna a formis mutabilibus, promoveant valores 
familiae, tum testimonio vitae, tum concordi actione ad obstacula remo-
venda et nova temporibus apta paranda, quibus necessitudinibus et 
bonis eius provideatur. 5 

I o Sacra familiae natura, quam homines pii numquam ignoraverunt, 
ómnibus plene illucescat in fide Christi. Deus enim caritatis suae con-
silio voluit coniugium non solum ad prolis procreationem et educatio-
nem ac mutuum viri et mulieris adiutorium in rebus terrestribus sed 
etiam ad mutuam sanctificationem et communem Dei glorificationem, 10 
unde per ipsos filii, immo et proximus et totus ámbitos in quo degit 

familia, inveniant sanctitatis et salutis viam. Sed cum familia chri-
stiana sit imago et participato foederis amoris Christi et Ecclesiae 
(cf. Eph. 5, 32), coniugum amore, generosa fecunditate, unitate atque 
fidelitate mundo innotescat viva Salvatoris praesentia in mundo atque 
sincera Ecclesiae natura. Civilis autem societas, quae tune floret cum 
floret familia, sanctuarium familiae, omni quo possit modo, revereatur 
atque inviolatum servet. Parentum ius educandi prolem in sacra religione 
secundum propriae conscientiae praecepta omnino in tuto ponatur. 

2° Cum homines nostrae aetatis libenter exaltent amorem inter vi-
rum et mulierem, coniugum christianorum est mundum illuminare de 
vera natura amoris coniugalis, quo viget non solum communitas mari-
talis sed tota familia, libenter agnoscentes exempla veri amoris eorum 
qui fidem christianam nondum profitentur. Verus amor coniugalis, mu-
tuum et liberum sui ipsius donum in uno spiritu et in una carne mutua-
que interior conformado, tener affectu et opere probatus, plañe exsu-
perat labilem inclinationem mere affectivam, quae si egoistice excolitur 
citius et misere evanescit. Qui amor, fide ratus et in Christi amore sanctus, 
est indissolubiliter fidelis, inter prosperas et adversas vitae vicissitadines. 
Ut autem huiusmodi amor in mundo aestimetur et colatur, adlaborent 
christifideles tum exemplo tum educatione iuventutis tum necessaria re-
novatione culturali et sociali, praesertim efficiendo propitiam opinionem 
publicam. Ita providetur bono et felicitad familiae et nationum. 

3 o Nil sane fecundius amore coniugali fideli atque puro, ad profectum 
ipsorum coniugum, atque ideo societatis et ipsius Ecclesiae, Christi cor­
poris. Matrimonium non est merum procreationis instrumentum,5 sed 
ipsa natura foederis indissolubilis inter personas, et máxime bonum 
prolis exigit, ut coniuges se veré ament; et si proles déficit, matrimo­
nium suo fundamentali valore suaque indissolubilitate non privatur. At­
tamen talis est amoris coniugalis Índoles, ut matrimonium natura sua 
ordinetur ad prolis procreationem et educationem. Unde verus amoris 
coniugalis cultus totaque vitae familiaris ratio inde oriens eo proditur, 
ut coniuges generóse dispositi sint ad cooperandum amori Creatoris 
atque Salvatoris, qui per eos Suam familiam dilatat et ditat. 

Quod vero ad numerum prolis attinet, sponsi christiani sciunt se 
non caeco instinctui mancipatos esse, sed veré Deum Creatorem glori­
ficare et seipsos in Christo perficere, si munus procreandi implere sata-
gunt cum plena et conscia responsabilitate secundum Dei dona verique 
amoris normam. Qua in re non sine precibus et communi conatu iudi-
cium prudentiae sibi efformabunt non semel pro semper, sed suo quo­
que tempore, dignoscentes condiciones paedagogicas et oeconomicas, 

salutem quoque mentís et corporis, et praeter bonum ipsius familiae et [24] 
Ecclesiae etiam necessitudines societatis. 

4 o Ad sponsos se convertens S. Synodus sincere agnoscit multis et 
gravibus ipsos praepediri difficultatibus oeconomicis, sociopsychologicis, 
civilibus, quibus perdurantibus amoris coniugalis intima vis, fidei ser- 15 
vatrix et personarum perfectrix, aegre servari possit, nisi ab iis, qui iam 
magnis dotibus personalibus ornati sunt. Praesertim agnoscit crebram 
difficultatem componendi responsabilitatem, vi cuius proles saltem ad 
tempus augeri nequeat, et tenerum amoris cultum, quo cessante coniu-
ges saepe sibi velut extranei fiunt, unde bonum fidei in discrimen vo- 20 
catur et ipsum bonum prolis pessumdatur, sive quoad educationem pro-
lis habitae, sive quoad animum vivum et apertum servandum ad prolem 
in posterum, rebus minus adversis, procreandam. 

Agnoscit haec omnia Mater Ecclesia et hortatur sponsos ne animo 
deficiant, si videantur ministri eius, dum legem Dei inculcant, conflictus 2 5 

non solvere inter legem et difficultates concretas. Difficultates enim saepe 
oriuntur ex gravibus defectibus socialibus et fragilitate vel malitia ho­
minum. Ceteroquin Ecclesia dum legem Dei homines edocet et castitatis 
viis agit, simul familiam atque verum coniugum amorem atque felici-
tatem defendit. Propterea omnes in scientiis anthropologicis, psycholo- 30 
gicis, medicis, sociologicis peritos et ipsos sponsos sua experientia et 
virtute edoctos hortatur, ut cum theologis adlaborent, ut complexus ordo 
a Providentia naturae indi tus altius in dies expío retur; unde solutiones 
practicae multorum conflictuum partim iam apparent partim adhuc 
sperari possunt, quae tamen numquam sequelam Christi crucifixi eva- 35 
cuare poterunt. , 

22. [De cultura rite promovenda]. Divinae Providentiae dono, no­
stra aetate, novae patent viae in humana cultura proficiendi, scientiae 
nempe, technica ars et communicationis socialis instrumenta. Ita maiori 
in dies numero hominum via non tantum ad bona materialia patet, sed 40 
etiam ad communitatis vitam et spiritualia altioris culturae bona, quae [25] 
vitae humaniori inserviunt. Porro homines facilius propriam culturam 
cum aliis huius aetatis et temporis elapsi culturis comparare possunt, 
non sine mutuo culturarum incremento. Denique, agnita sane distinctio-
ne inter religionem et culturam, quantum tamen cohaerent clarius 5 
perspicitur. Nemo non videt, quanti sit momenti ut christifideles istas 
foyeant relationes germanamque culturam promoveant, cum aliis ho­
minibus sincera cooperatione uniti. 

I o Excolendo terram, etiam ultra vitae necessitatem, homo con-
silium Dei exsequitur, qui suam gloriam creando manifestat, et terram 10 

[25] tradidit homini, qua imagini suae, ut ipse quoque vestigia spiritus sui 
rebus imprimat omniaque vertat ad Dei gloriam. Homo, dum secundum 
indolem sibi inditam perficit mundum in quo vivit, qua persona excre-
scit et sibi aliisque condiciones parat vitae plene humanae. Offerendo 

15 technicas artes eiusque inventa servitio personae humanae, effingendo 
etiam opera artis, quibus profunda vitae humanae problemata magis 
animo pateant, et colendo sensum pulchri, homo securius servat liberta­
tem ab illa servitute in quam incidit, qui sola utilia quaerit. Itaque et 
ipsa religio culturae progressu incrementum non parvum accipit. 

20 2 o Insignis verae culturae nota est rectus valorum ordo, quo servato 
omnia suffulciunt dignitatem humanae personae, quae Dei imago est et 
adoratrix. Etsi quandoque magis urget labor quo parantur bona ma-
terialia vitae necessaria, qui labor etiam respectu culturae humanae 
iure mérito magni aestimatur, tamen promovendae culturae veré huma-

25 nae id agunt, ut altiores valores in dies magis colantur, ita ut ómnibus 
praesto sint otium atque subsidia illos acquirendi. Quod nostra aetate, 
evoluta technica arte, sane largius et facilius evadere potest, dummodo 
valorum ordo agnoscatur. 

3 o Vera cultura communionem inter singulas personas et communi-
30 tates exprimit, promovet et confirmat. Cum iam ordo oeconomicus non­

nisi aequa bonorum communicatione verae culturae signa demonstret, 
eo magis cultura altior ingeniorum — sive singulorum hominum, sive 
coetuum — commercio manifestatur. Progressus humanae culturae pen-
det e spiritu dialogi in mutua aestimatione culturarum, quae hoc ditan-

35 tur colloquio, et in eorum legitimae autonomiae agnitione. 
A° Ecclesia proprium implendo munus, id est evangelizando, iam eo 

ipso ad humanum civilemque cultum impellit et confert. Ceterum, hi­
storia teste, religio et cultura multimodis inter se connectuntur. Omnes 
fere artes in ambitu religionis ortae sunt et floruerunt. Etsi finis reli-

40 gionis per se non sit cultura, sed Dei glorificado et hominis salus aeterna, 
tamen, religione neglecta, etiam cultura humana dilabitur. 

[26] , Ecclesia Verbi incarnati, in peculiari ambitu histórico et geographico 
orta, at simul ad omnes pooulos missa, nulli culturae particulari exclu-
siye alligatur, sed, vivae inhaerens traditioni, cum ómnibus culturis 
communionem init, dando et accipiendo. Qui dialogus, ut fecundus sit 

5 oro omni cultura et pro ipsa religione, oportet culturae signíferos fidei 
dividas intellectu et animo cognoscere, praecones autem Verbi omnium 
culturarum agnoscere valores. Omnes ergo, sed peculiariter laici, qui, 
nostra aetate, praecipui sunt culturae promotores, artes et scientias, 
quas callent, aestiment et colant in Christi lumine. lili vero, qui spe-

1 0 ciali modo evangelizationi se devovent, sed praesertim pastores ac theo-

logi, veritatem revelatam verbis et formis illius culturae enuntiare di-
scant, in cuius ambitu Evangelio serviunt, finium propriae culturae bene 
conscii. 

23. [De vita oeconomica et sociali]. ínter ea quae evolutionem 
vitae oeconomicae et socialis nostris temporibus altius informant, tria 
imprimís, propter summum momentum, consideranda sunt: Crescit et 
in dies universalior evadit quaedam socialisatio, nempe multiformes mu-
tui influxus mutuaeque dependentiae in ómnibus rebus oeconomicis et 
socialibus et in ipsa earum compositione. — Dum homines res creatas 
magis semper sibi subiciunt atque vires caecas, propensiones et leges 
naturae suis finibus inservire iubent, optimi inter illos ad ordinem re­
rum magis humanum et universalem; aspirant. — Cum activitates oeco­
nomicae et sociales ipsa sua índole et in quovis gradu illuc tendere vi-
deantur, ut inserantur culturae in dies universaliori, genus hominum 
magis conscium fit suae unitatis et consociatae voluntatis, agnita quo­
que legitima di ver sítate. 

Ob hunc rerum statum sat novum, ex quo aut multa bona aut in-
gentia mala oboriri possunt, christifideles, sociam suam operam ómni­
bus hominibus bonae voluntatis off eren tes, numquam prae oculis habere 
desinant fundamentalia principia, quae sequuntur: 

I o Evolutio oeconomica, ne hominem opprimat, sub ipsius dominio 
prudentique consilio permanere debet. Fausta autem huius evolutionis 
ordinatio requirit, ut quam plurimi ex omni societatis gradu et ordine 
admittantur ad partes actuosas in hoc ordinationis muñere suscipiendas, 
ne pauci, sive periti, sive coetus, sive nationes potentiores eam in pro­
prium commodum et in aliorum detrimentum verteré possint. Ad bo­
num commune promovendum, sed intra eius fines et limites, locus detur 
conatibus spontaneis singulorum et compositis inter se consiliis libera-
rum consociationum. 

2 o Progressio, quae si ordinate procedit magni facienda est, ita 
componatur, ut cunctis hominibus et coetibus prosit, nullo habito 
discrimine sive stirpis sive mundi regionis. Nequáquam ergo evolutio 
oeconomica sibi ipsi relinqui debet, quasi cupido beneficii pecuniarii, 
ambitionis vel potentiae aut productio quam máxima mercium vera eius 
lex et finis sit. 

3 o Evolutio oeconomica est veré humana, si, secundum rerum et 
temporum adiuncta, necessitatibus cotidianis et praecipuis hominis ita 
succurrit ut tota persona humana, quae altiora anhelat, inde proficiat, 
sánete semper servata personarum, familiarum ceterorumque coetuum 
iusta libértate, ratione habita boni communis. 

4 o Cum Deus bona terrae commune totius generis humani patrimo-

[27] nium constituerit, modum vero ea distribuendi populorum sapientiae 
reliquerit, formae et institutiones, quibus appropriatio, productio ac 
distributio in actum deducitur, valde variare possunt. Ecclesia proinde 

15 nulli particulari systemati oeconomico obligatur. Ipsae autem formae et 
institutiones novis condicionibus continenter prudenter ac fortiter adap-
tandae sunt, ut semper conformes sint naturae et finibus illorum bono-
rum, quippe quae verae omnium hominum utilitati et ipsi unitati fo-
vendae destinentur. 

2o 5 o Cum procul dubio hodie differentiae oeconomicae et sociales mul-
tis in rebus graviter contradicunt iustitiae sociali et essentiali unitati 
generis humani, omnes sane conatus suscipiendi sunt, ut, iuribus per-
sonae humanae servatis et ratione habita propriae indolis uniuscuiusque 
populi, eiusmodi discrimina quam citissime minuantur, et tándem ali-

25 quando removeantur. 
6 o Cum oeconomicus et socialis progressus fontem et vim sumat ex 

socia hominum actione, irrationabile et iniustum est progressum istum 
quaerere excludendo operarios, quaecumque est forma laboris eorum, a 
iusta perceptione fructuum laboris communis, et redigendo eos quodam-

30 modo in servítutem sub iugo propriorum operum. Maximi ergo momenti 
est, ut tota dispositio universi processus productionis et condicionum 
laboris adaequetur altioribus necessitatibus personae humanae, et non 
ex contrario; ut operarii universi in vita ofiicinarum veré et efEcaciter 
agnoscantur ut socii in communi opere; ut qua personae qualitates suas 

35 in ipso labore evolvere queant; intra et extra officinam partem habeant 
praesertim per delegatos suos libere electos, in statuendis rebus oecono-
micis et socialibus, e auibus sors ipsorum eorumque filiorum valde pen­
det. Ouo fiet, ut sensus responsabilitatis et consociata voluntas quoad 
commune opus et totam progressionem oeconomicam et socialem in eis 

40 in dies excrescat. 
7 o Chrisnfideles. laici praesertim, memores sint unumquemque mul-

[28] tum valere ad prosoeritatem hominum et rectum ordinem societatis instau-
randum. si, servatis leejbus cuiaue activitati oropriis, partes suas, as-
sumpserint in actione oeconomica et sociali huius temporis. Certe, re-
auiritur ut ad sua muñera obeunda etiam bene instructi sint orogredienti-

5 bus scientiis et artibus technicis ad ista oertinentibus; verumtamen ab 
iosis. qua christianis, praecipue exspectatnr, ut inter ipsas terrenas acti-
vitates sint testes fideles Christi, iusto valomm ordini auem alte procla-
mant veré addicti, imbuti Beatitudinum soiritu. qui totam vitam eorum 
nervadat et inflammet. Qui Christum secutus primum regnum Dei quae-

io rit, inde etiam firmiorem et puriorem zelum hauriet, ut alia quoque 

bona necessaria, quae non directe ad regnum aeternum spectant, nemini [28] 
inter fratres desint. 

24. [De « solidarietate » familiae populorum promovenda]. Christi-
fideles, dum universum hominum genus anxie id annititur, ut populi in 
re política, sociali, culturali, oeconomica evolvantur, ipsi hac in re vigiles 15 
atque solertes sunto, ne scandalo sint hominibus, qui magis magisque 
perspiciunt necessitatem mutui auxilii. Dum enim quaedam nationes, 
quarum saepe maior incolarum pars christianorum nomine censentur, 
magna fruuntur bonorum copia, aliae privantur rebus vitae necessariis, 
ac fame et morbis omnigenaque torquentur miseria, praesertim occlusa 20 
via debitae institutionis et instructionis. Cui rerum condicioni eo urgen-
tius debet consuli, quo magis gentes his in angustiis constitutae in dies 
crescunt numero. 

I o Hoc in muñere implendo omnes semper prae oculis habeant ger-
manam hominis promotionem frustra sperari e solo progressu oecono- 25 
mico vel ex incremento formationis mere intellectualis et technicae. Tune 
enim natío veré evolvitur, si omnes et mente et volúntate, renovatis 
quoque ómnibus societatis institutionibus, eo tendunt, ut vitam sub 
omni respectu veré humanam degant. Qua in re illi excellant oportet qui 
maiorem influxum in alios exercent. Evolutio ergo oeconomica, ut iuvet 30 
ad verum progressum populorum organice promotioni spirituali, intel-
lectuali, morali inserenda est. 

2 o Primo sane loco ipsae nationes in rebus oeconomicis minus evolu-
tae officio tenentur faciendi quod est in se, ut ab his malis liberentur, et 
quidem omnium ordinum socialium et civium singulorum viribus unitis, 35 
quin permittatur ut opes ipsis a Deo largitae ambitione singulorum vel 
nationis dissipentur. 

3 o Attamen, hoc historiae humanae tempore, omnes gentes eíEcacius 
meminerint se unam esse Dei familiam et propterea in re quae tangit uni­
versum hominum genus, ad mutuum obligari auxilium: ubi vires unius 4 0 

membri generis humani non sufficiunt, suecurrere debet societas pro- [29] 
xima secundum ordinem principii « subsidiarietatis »; omnes autem co-
natus eo tendere debent, ut ei facultas tribuatur plene fungendi suo 
muñere suasque vires evolvendi. 

4 o Omnino certum est gravissima iustitiae et caritatis obligatione il- 5 
las nationes teneri, quae e communi patrimonio large perceperunt et non 
solum divitiis materialibus abundant, sed etiam subsidiis technicis et 
scientificis potiuntur, quibus bona parentur hominumque industria creen-
tur, quaeque máxime versatae sunt et potentes in distribuendis et com-
mutandis per totum mundum bonis. Nisi hoc commercium expurgatur 10 

[29] ab inordinato egoísmo consociationum, classium, nationum et partium 
politicarum, a recta arte política aberrantium, nulla potest inveniri via 
efíicax ad sublevandas gentes quae e miseria liberari percupiunt.6 

5 o Sine hac consociata opitulandi volúntate, quam solidarietatem 
15 appellant, nec aliud grave et complexum problema solvetur, quod de-

mographicum dicunt. Ut nempe familiae et gentes sano modo crescere 
possint, bona terrae necessario in totum hominum genus impendenda 
sunt. Quod autem ad numerum prolis attinet ultimum iudicium ad 
ipsos solos coniuges spectat. Caveatur ergo ne solutiones divulgentur 

20 ñeque a potestate civili imponantur quae moralitatis parvam vel nullam 
rationem habent et incremento populationis vel mundi vel nationis per 
quaelibet media finem imponere contendunt. Attamen de profectibus 
scientificis quorum validitas bene probatur et quorum moralitas in nul-
lum dubium vocatur, homines, quoties rerum condiciones id postulant, 

25 certiores fiant. Edoceantur coniuges sibi coram Deo, eius lege plene 
cognita, respondendum esse de bono prolis, habita quoque ratione boni 
familiae, immo maiorum communitatum ipsiusque nationis. 

Manifestum est quoque quanti momenti sit, ut educatio puerorum 
et adolescentium sensum responsabilitatis in omni re suscitent et ro-

30 borent. 
6° Populorum familia pace atque concordia numquam gaudebit, nisi 

omnes constantes studeant, ut populi, sicuti desiderant, sui iuris fiant, 
fruendo quoque sua propria bonorum copia et reali possibilitate eam 
augendi; ut porro magni aestimentur variae culturae, ita ut populi suum 

35 quisque patrimonium materiale et spirituale organice conservare et per-
ficere possint, in vera libértate mutuaque amicitia et cooperatione.7 

7 o In his ómnibus, nostra aetate, veré necessariae sunt Institutiones 
internationales, quae omnes universi orbis nationes amice componere ni-
tuntur, ratione habita tum verae libertatis tum commercii necessitatum. 

4 0 Magni isitur interest Institutiones istas oerfici, et si casus fert, funditus 
[ 3 0 ] renovari, atque róborari, ut gentes in dies magis fraternitate mutuoque 

regantur auxilio.8 

8 o Nulla mora hoc in muñere implendo tolerar i ootest. Proinde 
S. Svnodus omnes christifideles instanter adhortatur, ut id pro sua parte 

5 totis viribus obeant. Ipsorum est. ut fidem in unum Deum Creatorem, 
in Christum totius generis humani Salvatorem. et in catholicam propriae 
vocationis naturam etiam hac in re ad actum deducant: tota agendi 
ratione consociatam opitulandi voluntatem, seu « solidarietatem » te­
stando, illuminando quoque opinionem publicam, influendo in electionem 

1 0 publicae auctoritatis, generoso iurium civilium et politicorum exercitio. 

Ne deficiant propter molem operis in dies auctam, sed meminerint se [30] 
hac actione tam necessaria Christo serviré praesenti in fratribus. 

25. [De pace firmanda]. ínter praecipua signa temporum sane 
ómnibus apparet ingens desiderium verae pacis firmandae, cum genus 
humanum post tot cruenta bella paene continuis perturbetur con- 15 
flictibus, et novis perterreatur armis quae totam familiam humanam de-
lere possunt. In prospectu huius extremi discriminis nova omnino luce 
apparet immanitas belli. Quare Ecclesia, ancilla pacis Christi, cum tota 
familia gentium quae est Dei familia, máxima sollicitudine adlaborare 
debet et vult ut illa pax quae transcendit omne desiderium et omne opus 20 
huius mundi, fructum quoque afferat inter populos. Haec S. Synodus, 
respondens supplicibus vocibus undequaque ad se pervenientibus, omnes 
homines, omnes populos, et praesertim populorum Moderatores coram 
Deo adiurat ut, memores gravissimae responsabilitatis, unitis viribus, 
et ratione habita condicionis complexae, adlaborent ad pacem stabilien- 25 
dam: 

I o Pax stabilitur mutua amicitia mutuoque auxilio, efficaciter agnita 
consociata opitulandi volúntate, seu « solidarietate » quae regere debet 
familiam populorum. Non est pax vera, si bella potius paritate virium in 
terrendo quam germano spiritu cooperationis et concordiae retardantur. 30 
Ideo diiudicanda sunt ut paci contraria omnia quae infauste dividunt 
potius quam uniunt et ante omnia verba, doctrinae aut actiones quae 
odium, contemptum, vindictam aut infundatam suspicionem contra ali-
quam nationem vel stirpem, vel etiam nimiam aestimationem propriae 
gentis et ardorem illum nimiam potestatem acquirendi disseminant. Prop- 35 
terea omnes, et praecipue ii qui in opinionem publicam influxum exercent, 
loqui debent quae pacis sunt, promovendo mutuam aestimationem inter 
nationes, virtutes aliarum nalionum libeníer exlollendo, de defecíibus 
nonnisi aequo animo loquendo, muíuum respecíum iníer diversas per­
suasiones promovendo. 40 

2° Controversiae quae forle iníer populos orianíur, non vi eí armis [31] 
sed pacíis eí conveníionibus dirimenda suní. Quamvis, exhausíis ómnibus 
pacificae íracíaíionis subsidiis, non illiciíum esse possií iura iniusíe impe-
diía coníra iniuslam aggressionem vi et coactione defenderé, usus tamen 
armorum, praesertim nuclearium, quorum effectus maiores sunt quam 5 
qui aestimari possinl ac proinde ab hominibus ralionabiliíer temperari 
nequeunt, excedit omnem iusíam proportionem ac propterea scelesíissi-
mus coram Deo et hominibus iudicandus est. Omnes proinde conatus ho-
nesíi faciendi sunt, uí non solum bellum nucleare ab ómnibus nationibus 
et coetibus solemniíer proscribatur tamquam immane crimen, sed etiam 10 

t 3 1 ] ut arma nuclearia vel alia similis roboris perniciosi omnino extirpen tur 
et supprimantur.9 

3 o Cum vero terrífica delendi vis, quae bellicis instrumentis in dies 
magis inest, calamitates atque horrendas ruinas in toto orbe terrarum ef-

15 ficere valeat et cum progressus technici, communicationes ac instituía ad 
lites pacifice componendas efficaciora in dies evadant, semper magis alie-
num fit a ratione bellum instrumentum aptum esse ad violata iura sar-
cienda. 

Propterea S. Synodus gravibus verbis ut damnum exitiale cunctae 
20 familiae humanae illatum denuntiat ac reprehendit effrenum illum cur-

sum ad arma apparanda, quippe qui veram pacem, concordiam fiduciam-
que inter nationes laedat et prohibeat, magnam hominum partem in 
discrimen vitae adducat atque divitias pro melioribus rebus necessarias 
dissipet. 

25 Civitatum moderatores omnino conscii esse debent grave suum offi-
cium esse, ut gentes ab hoc discrimine liberent per conventiones quae 
iustam pacem efficaciter conforment ac simul adlaborent ut ex animis 
deponantur hostilitates, odia et diffidentiae. Eligenda sunt subsidia me-
liora ad bella praecavenda et conflictus pacifice tollendos; inter talia 

3o subsidia habentur cohaerens progressus in constitutione communitatis 
universalis inter nationes quae omnes veré sint liberae et auctoritas inter-
nationalis quae gaudeat instrumentis necessariis ad bellum vitandum et 
pacem promovendam, ita ut veré condiciones praeparentur in quibus 
bellum quodcumque iam non possit amplius instrumentum legitimum 

35 computan, etiam ad defensionem sui iuris.10 

4 o Christifideles, qui credunt in Christum Dominum, Principem 
pacis, Eius sentiant urgentem amorem et omni alacritate Eum sequuntur, 
qui per sanguinem crucis suae omnes homines reconciliavit Deo ac re-
stituit omnium unitatem in una familia Dei, et propria sua carne occidit 

40 odium. Nullum ergo abhorreant sacrificium, ut, veritatem facientes in 
[32] caritate (cf. Eph. 4, 15), omnímodo conferant ad firmandam in terris 

pacem, quae est signum mundi redempti. Ipsa caritate, iustitia et unitate 
sint nuntii pacis Christi. 

CONCLUSIO 

Spiritu Sancto duce Synodus investigavit qua via Ecclesiae inceden-
5 dum esset ut semper Christo magis conformaretur, respondendo signis 

Spiritus Dei, quae discernit in desideriis hominum, non solum Ecclesiae 
catholicae filiorum, sed etiam omnium hominum. Hos denique Synodus 
alloquitur. 



CONGREGATIO GENERALIS CV 141 

Imprimís complectitur animus noster fratres in Christo nondum pie- [32] 
ne nobiscum coniunctos, quibus tamen iungimur caritatis vinculo ac 10 
confessione Patris, Filii et Spiritus Sancti, memores christianorum uni-
tatem hodie a toto genere humano exspectari et desiderari. Quo magis 
enim haec unitas, signum potissimum actionis Spiritus Sancti, in veri-
tate et caritate perficietur, eo magis universo mundo praesagium unita-
tis et pacis erit. Quare unitis studeamus viribus, non solum ut Evangelio 15 
Christi in dies magis imbuamur, sed etiam, ut cooperemur fraterne 
serviendo familiae humanae, quae Dei familia est et Christi eius. 

Omnes homines bonum quaerentes, ii praesertim, qui unum Deum 
confitentur, sciant nos prompto animo cum eis cooperaturos ad promo-
vendum bonum totius generis hominum. Ecclesia sane non vult munus a 20 
Christo commissum imminuere vel Christi divitias dissimulare. Tamen 
sperat homines bonae voluntatis hoc Ecclesiae propositum non conside­
ra turos esse tamquam impedimentum sincerae cooperationis, sed potius, 
in rei veritate, tamquam manifestationem desiderii omnia officia a Christo 
concredita cum amore hominum implendi. 25 

Ad eos denique, qui Ecclesiam nondum diligunt, aut etiam ei obni-
tuntur, immo quandoque eam persequuntur, convertimur, non solum ut 
eis ignoscamus, sed etiam ut petamus veniam, si christianorum defectus 
eis offendiculo fuerint, honorando sane fratres nostros dilectos, qui, 
propter Dominum patientes, et pro christianorum peccatis satisfaciunt 30 
et ipsis persequentibus benedicunt. Cum his eos rogamus ut Ecclesiae 
attentius studeant, et serio perpendant qua via homines ad plenitudinem 
suae vocationis accedant. Orare non desinemus, ut sincera et assidua 
huius vocationis meditatione perducantur ad lucem Evangelii et Perso-
nam Christi.11 35 

* * * 
Haec est spes exsultans Ecclesiae: « Occuramus omnes in unitatem [33] 

fidei et agnitionis Filii Dei, in virum perfectum, in mensuram aetatis ple-
nitudinis Christi » (Eph. 4, 13). 

« Ei autem qui potens est omnia faceré superabundanter quam peti- 5 
mus aut intelligimus, secundum virtutem quae operatur in nobis, ipsi 
gloria in Ecclesia et in Christo Iesu, in omnes generationes saeculi sae-
culorum. Amen » (Eph. 3, 20-21). 

NOTAE 

1 Cf. IOANNES X X I I I , Const. Ap. Humanae Salutis, 25 dec. 1961: A.A.S., 
54 (1962), pp. 6, 7. 

2 Cf. PAULUS V I , Allocutio in Bethlehem, 6 ian. 1964: A.A.S., 56 (1964), 
p. 175. 

3 Cf. IOANNES X X I I I , Litt. Encycl. Pacem in tenis, 1 1 apr. 1 9 6 3 : A.A.S., 
55 ( 1 9 6 3 ) , p. 2 9 6 sqq. 

4 Cf. IOANNES X X I I I , Litt. Encycl. Pacem in terris, 1 1 apr. 1 9 6 3 : A.A.S., 
55 ( 1 9 6 3 ) , p. 2 9 9 . 

5 Hoc dicitur I O contra asserta tot hominum in omni fere parte mundi, qui 
experimentum fecunditatis ante celebrationem matrimonii faceré cupiunt, ne ha-
beant sponsam sterilem; 2 ° magis explicite autem contra mores in plurimis partibus 
mundi, exempli gratia in África et America Latina, ubi matrimonium tamquam inu-
tile et invalidum consideratur propter defectum involuntarium prolis; multi etiam 
christifideles prius nonnisi matrimonium civile ineunt, ut prole deficiente mulierem 
abicere possint. 

6 Cf. IOANNES X X I I I , Litt. Encycl. Pacem in terris, 1 1 apr. 1 9 6 3 : A.A.S., 
55 ( 1 9 6 3 ) , p. 2 8 4 sqq. 

7 Ibid., p. 2 8 9 sqq. 
8 Ibid., pp. 2 9 2 - 2 9 3 . 
9 Ibid., pp. 2 8 6 - 2 8 7 . 
1 0 Cf. PAULUS V I , Allocutio in Bethlehem, 6 ian. 1 9 6 4 : A.A.S., 56 ( 1 9 6 4 ) , 

p. 1 7 9 . 
11 Ibid., p. 1 7 8 . 

2 - RELATIO 

CIRCA RATIONEM QUA SCHEMA ELABORATUM E S T 

Exc.mi P. D. Aemilü Guano, episcopi Liburnensis 

I - HISTORIA SCHEMATIS 

1 . Mense Ianuario anni 1 9 6 3 Commissio de Concilii laboribus coordinan-
dis commisit Commissionibus « De doctrina fidei et morum » et « De apo­
stolatu laicorum », in Commissione Mixta congregatis, ut praepararent schema 
conciliare « De praesentia Ecclesiae in mundo hodierno ». Labores incepti 
sunt mense Februario et de eis Commissio de Concilii laboribus coordinandis 
certior facía est per epistulam diei 2 5 Maii 1 9 6 3 , qua transmittebatur schema 
ab ipsa Commissione Mixta approbatum. 

Schema complectebatur sex capita; primum magis doctrinale et introducto-
rium. En tituli capitum: 

I. De admirabili vocatione hominis; 
II. De persona humana in societate; 
III . De matrimonio et familia; 
IV. De culturae progressu rite promovendo; 
V. De ordine oeconomico et de iustitia sociali; 
VI. De communitate gentium et pace. 

Relator schematis apud Commissionem de laboribus Concilii coordinandis, 
die 4 Iulii 1 9 6 3 , fuit Em.mus Card. Suenens, qui, quamvis valorem docu-
menti agnosceret, aliquos tamen defectus significavit. Commissio de Con-

cilii laboribus coordinandis tune ab ipso Em.mo Relatore petiit ut novum do- [39] 
cumentum praepararet, quod ex capite I proficiscens elaboraret aspectus 
doctrinales ad acclaranda cetera problemata; reliqua capita tune fierent Adnexa 
ad ipsum Schéma. Em.mus Card. Suenens documentum parandum curavit 
per Peritos Lovanium convocatos; hoc documentum: « Adumbratio Sche­
matis XVII De activa praesentia Ecclesiae in mundo aedificando » Soda-
libus Commissionis Mixtae perdurante Secunda Periodo Conciliari distri-
butum est. 

2. Commissio Mixta iterum congregata est die 29 Novembris 1963, ut 
determinaret de laboribus inter sessiones facturis. Disceptatio de duobus 
documentis (schéma Commissionis Mixtae mensis Maii et Adumbratio Em.mi 
Card. Suenens) protracta est sine decisione concreta; tune Exc.mus D.nus 
Pelletier suggessit formationem alicuius Subcommissionis Centralis, cui prae-
paratio novi textus conciliarís committeretur et etiam coordinatio aliarum 
Subcommissionum, quorum esset themata quinqué Adnexorum denuo ela­
borare. Propositio haec unanimiter recepta est; Commissio Mixta, per suf-
fragia secreta, designavit sex Episcopos (tres ex Commissione theologica: 
D.nos Patres Ancel, McGrath, Schroffer, et tres ex Commissione de apo- [40] 
stolatu laicorum: D.nos Patres Guano, Hengsbach, Manager), qui, facúl­
tate obtenta, sibi cooptarunt Exc.mos D.nos Wright et Blomjous, et insuper 
elegerunt D.num Patrem Guano ut praeesset Subcommissionis laboribus; ali-
qui Periti ad strictiorem collaborationem invitati sunt et R. P. Haring se-
cretarius electus est. 

Sodales huius Subcommissionis statim coadunati sunt, et determinaverunt 
lineas magis generales Schematis; simulque litteras scripserunt aliquibus Epi­
scopis et alus ecelesiasticis et laicis viris variarum nationum et continentium, 
eorum opinionem perquirendo. 

His opinionibus prae Oculis habitis, aliqui ex Peritis (Glorieux, Haring, 
'Sigmond, Tucci) pluries coadunati sunt mense Decembri et in prima parte 
Ianuarii 1964, sub praesidentia D.ni Patris Guano, ut melius determinarent 
spiritum, finem et destinatarios, descriptionem et lineas generales schematis; 
eiusdem autem redactio P. 'Sigmond commissa est de eaque ab iisdem Pe­
ritis cum Praeside pluries discussum est. Conven tum est ut prima redactio 
lingua gallica fieret. 

Textus ille fuit basis conventus trium dierum, mense Februario habiti, 
apud Zürich (in Helvetia), praesentibus septem Episcopis Sodalibus Sub­
commissionis Centralis et aliquibus ex Peritis, necnon duobus laicis. Tria 
priora capita ibi attente perpensa sunt, scilicet: De integra hominis vocatione, 
Ecclesia Dei hominumque servitio dedita, De ratione christianorum se ge-
rendi in mundo in quo vivunt. Multae emendationes in textum invectae 
sunt. Orientationes autem statutae sunt quoad caput IV, « De praecipuis mu-
neribus a christianis nostrae aetatis adimplendis », et quoad revisionem Ad­
nexorum. 

3. Tria priora capita Schematis, de qua supra, in linguam latinam transía-

ta, distributa sunt Commissioni Mixtae in Sessione mensis Martii 1964, sub 
praesidentia Em.morum Cardinalium Ottaviani et Cento, congregatae; in 
duobus conventibus (diebus 4 et 9 Martii) textus ipse approbatus est ut 
basis discussionis. 

Plures suggestiones factae sunt in hac Sessione, praesertim de relatione 
inter Caput IV schematis et Adnexa: determinatum est ut puncta principa-
liora Adnexorum iam summarie in ipso Schemate conciliari annuntientur, 
sed in ipsis Adnexis magis difíuse denuo elaboren tur; opportunum quoque 
visum est versiones Schematis in variis linguis modernis parari, Patribus iam 
ante disceptationem in Concilio distribuendae, ut magis sensus textus latini 
appareat. 

Subcommissio Centralis deinde revisit et correxit Schema, prae oculis 
habitis animadversionibus Commissionis Mixtae; coordinationem etiam paravit 
conatuum Subcommissionum in elaborandis Adnexis. Plurimae emenda-
tiones a Patribus Commissionis Mixtae scripto missae sunt: de iis ratio 
habita est in nova redactione Schematis conciliaris quod quindecim diebus 
ante sessionem ultimam missum est. 

4. In hac ultima Sessione (diebus 4-6 Iunii), sub praesidentia Em.morum 
Cardinalium Ottaviani et Cento, Schema Conciliare praesentatum est in 
Commissione Mixta, lectum et disceptatum. Correctiones sat multae et no-
vae factae sunt, cuius fructus est textus prouti hic iacet et de quo inferius spi­
ritus et lineae generales exponuntur. 

Quia insuper dúo ex Adnexis iam parata erant, Sodalibus distributa sunt, 
et exemplis illustrari potuit relatio inter números capitis IV et Adnexa. Sugge-
stum quoque est, ut Schema typis edatur, et saltem Summa Argumentorum 
quae in Adnexis continentur simul cum Schemate Conciliari Patribus iam 
mittatur. 

Textus deinde completus Adnexorum in próxima Periodo Concilii dabitur 
Patribus, et ab eis petetur ut animadversiones scripto tradant, ita ut emen-
dationes fiant a Subcommissionibus. Quaestio de valore Adnexorum etiam 
posita est: suggeritur ut ipsa tamquam aliquod Commentarium officiale Sche­
matis in lucem prodeant. 

5. In fine conven tus, praeses Subcommissionis Centralis petiit a Commis­
sione Mixta ut votum exprimeret de opportunitate praesentandi Schema ad 
Commissionem de Concilii laboribus coordinandis. 

Praeses ipse animadvertit Subcommissionem Centralem consciam esse de 
possibilitate et necessitate textum adhuc perficiendi, speciatim sub his re-
spectibus: 

a) nexus idearum et processus locutionis clarior et simplicior adhuc 
patere debet; 

b) modus locutionis accuratius revisendus erit, ita ut acribia theolo-
gica in nullo obscuretur, et simul facilior fiat intelligentia textus hominibus 
nostrae aetatis, quin tamen obliviscamur semper munus dein Pastorum fore 
res convenienter populo explicare; 

c) clarius apparere debent ea in quibus Ecclesia convenire potest etiam [41] 
cum non credentibus, ut collaboratio, quantum fas est, statuatur; ex alia vero 
parte etiam clarius eluceat quae sit positio propria Ecclesiae. 

Hac de causa, adhuc notabilem laborem peragendum Subcommissionem 
Centralem habere, cum qua plurimi Periti, praesertim ex Commissione « De 
Doctrina fidei et morum », collaborabunt. Ipse praeses Subcommissionis, 
denique, nomine Subcommissionis ipsius declaravit, ómnibus perpensis, tem-
pus advenisse Schema ipsi Concilio proponendi ut ampia discussio a Patri­
bus fíat, et per eorum suggestiones, Deo favente, ad optimam formam per-
tinga tur et sic Constitutio tándem aliquando promulgan possit. 

6. Tune Em.mus Card. Praeses vota Patrum petiit, et Commissio Mixta, 
unanimi quasi voce, approbavit ut Schema Conciliare transmittatur ad Com-
missionem de Concilii laboribus coordinandis. 

I I - IDEA ET STRUCTURA SCHEMATIS 

1. DifEcile est synthetice in titulo exprimere quae ab hoc schemate ex-
pectantur; proinde analytice quaedam elementa et criteria exponentur. 

Agitur, in genere, de habitudine Ecclesiae ad mundum hodiernum, sed: 
a) non agitur de evangelisatione mundi, sed potius de habitudine Ec­

clesiae ad problemata temporalia; 
b) non agitur de theologia generali de rebus temporalibus, sed potius 

de actuali realitate in lumine theologiae: sive theologiae speculativae, quae 
huius temporis realitatem interpretatur, sive theologiae practicae quae nor­
mas praebet ad actionem christianam in hac ipsa situatione. Subcommissio 
putavit non theses offerendas esse; utique tamen doctrinam, quae, si ex una 
parte pro nunc peculiariter valet, ex alia parte transcendit aliquod particulare 
momentum historicum; 

c) non agitur de mundo in genere, sed de situatione actuali globaliter 
sumpta, non in particularibus, de quibus in Adnexis: agitur scilicet de bonis 
et periculis huius momenti, de problematibus in quibus hodie homines ver­
san tur, de eorum anxietatibus, de eorum spe. 

Agitur, itaque, de hoc: Sub quo respectu Ecclesia participat et sua facit 
problemata temporalia nostrae aetatis, cum plenitudine illius amoris ad to­
tum hominem, quem Christus Ecclesiae transmisit. Ecclesia ceteroquin simul 
scit nos non habere hic manentem civitatem sed futuram inquirere. 

2. Fatemur nos in adlaborando textu máximas difficultates habuisse, 
propter plures rationes: 

a) in diiudicanda situatione hodierna difficile est in evidentiam poneré 
id quod veré maioris et centralis momenti est, eo magis quod situationes et 
problemata continuo et rapide evolvuntur; 

b) ut ómnibus compertum est, relationes inter Ecclesiam et mundum, 
sua ipsa natura, extreme complexae sunt; 

c) duae positiones extremae vitandae erant, nempe: ut ex una parte 

10 

Ecclesia quasi indifferens appareret circa realitates temporales, ex alia 
parte ne videretur Ecclesiae munus esse totam sese impenderé ad solvenda 
problemata huius temporis. Non facile erat invenire et exprimere lineam 
mediam vel potius lineam synthesis inter haec dúo, quin optio fieret pro 
una vel altera parte. 

Subcommissio putavit se recte interpretari intentionem eorum qui hanc 
Constitutionem proposuerunt et Commissionis Mixtae Plenariae, praesertim 
autem se expectationi Ecclesiae responderé, confiriendo hanc Constitutionem 
tamquam documentum stricte pastorale (sed non ad modum nuntii, « mes-
saggio »), quo Conrilium catholicos alloquatur; tali tamen modo ut per 
ipsos etiam acatholici, immo et non christiani attingi possint. 

Qua de causa conatus redactorum fuit modo loquendi uti qui, quamvis 
biblice inspiratus et theologice fidelis, maiori facilítate percipi possit ab ho­
minibus nostrorum temporum, in disciplinis theologicis peculariter non ver-
satis. 

3. Structura Schematis: Schema ipsum constat prooemio, 4 capitibus, 
conclusione. 

Prooemium recolit necessariam habitudinem Concilii et Ecclesiae ad res 
huius temporis, ut deinde aliqua innuat de actuali condicione civilisationis et 
explicet ad quos sermo dirigatur; in ipso, denique, Conrilium animum suum 
aperit, Christum ostendens veluti lumen mundi, cuius mysterium Ecclesia 
praedicat et in quo Ecclesia omnia contemplatur. 

Caput primum « de vocatione hominis » in memoriam revocat valores 
positivos totius creationis, sed praesertim momentum novi hominis per Chri­
stum restituti in harmónica unitate personae christianae. 

Caput secundum agit de missione propria Ecclesiae (praesertim de ipsius 
Hierarchia) et simul de eius habitúame ad res temporales. 

Caput tertium tractat de habitudine christianorum relate ad mundum 
huius aetatis et de ratione in ipso sese gerendi. 

Caput quartum loquitur de quibusdam gravioribus problematibus huius 
temporis et de muneribus quae christifidelibus quoad haec pertinent: de 
dignitate personae; de familia; de cultura; de vita oeconomica et sociali; de 
solidarietate familiae populorum; de pace. 

Conclusio: appellatio ad homines ut omnes simul occuramus in mensuram 
aetatis plenitudinis Christi. 

Intime cum structura Schematis connectuntur Adnexa. In capite IV 
Constitutionis puncta principaliora in luce ponuntur, de quibus, postea, fu-
sius et magis ad particularia descendendo, in Adnexis agitur. 

Subcommissio Centralis putat omnino oportere Constitutionem et Ad­
nexa simul in lucem edi, etiamsi diversa cum auctoritate, quia invicem illu-
minantur et complentur et una simul multo efficacius exprimunt quod Con­
rilium intendit quoad hoc argumentum. 

3 - ADNEXA * 

ADNEXUM I 

DE PERSONA HUMANA IN SOCIETATE 

A) D E HOMINE EIUSQUE VOCATIONE UT PERSONA HUMANA 

1. [De condicionibus quae personam humanam in discrimine ponunt vel 
quae ei favent~\. Mundus hodiernus, qui evolvitur coram oculis nostris, 
quasnam possibilitates personae humanae reservat? Haud pauca sunt signa 
quae tam ad admirationem quam ad anxietatem suscitandam ansam daré vi-
dentur. 

Rapidum mundi incolarum incrementum et progrediens industrializatio 
secumferunt hominum conglobationem in magnis urbibus, ubi singuli in di­
scrimen veniunt ne, perdito sensu responsabilitatis, multitudine absorbean-
tur. Progressus technicus homines novis instrumentis ornat, ad quorum ple-
nam dominationem obtinendam ipsi saepe impares sunt; et quasi revocata 
antiqua servitute, homines coactionibus socialibus et artificialibus condicio­
nibus vitae exponuntur. Socializado accelerata, quae valores traditos et struc-
turas sociales aptiores ad condiciones humanas subvertit, homines haud raro 
vel ad steriles oppositiones vel ad particulares utilitates quaerendas incitat. 

Simul autem genus humanum magisque sibi conscium fit dignitatis per­
sonae humanae et solidarietatis radicalis omnium hominum et populorum: 
quibus exigentiis moralibus adimplendis ipse progressus technicus et oecono-
micus in dies maiores facultates praestat. Quis non videt ingentes possibili­
tates augendae rationis vitae materialis, culturalis, spiritualis, quas tempus 
nostrum offert? Sed oportet homines ordinent suas activitates secundum 
veram et plenam notionem dignitatis humanae. Haec est missio Ecclesiae, 
ut nempe dignitatem hominis iterum et iterum in memoriam revocet. 

2. [De sensu hominis in revelatione Iesu Christi]. In omni creatura hu­
mana, quamvis abiecta sit vel quamvis gloriosa suis oculis appareat, Deus 
agnoscit suam « imaginem et similitudinem » (Gen. 1, 26). Deus hominem 
amavit eumque amabit semper. Ut ipsi restitueret splendorem originalem et 
veram dignitatem, Deus misit Filium suum, « factum ex muliere » (Gal. 4, 4). 

Homo Christus Iesus constituitur persona ipsa sua relatione personali 

* Adnexa schematis « De Ecclesia in mundo huius temporis » quae in hoc 
fascículo continentur, non disceptabuntur in Aula Conciliari; Patres tamen enixe 
rogantur ut Observationes seu Animadversiones Secretariatui mittant, quarum 
auxilio dein Commissio Mixta Conciliaris textum emendare valeat. 

[Haec adnexa Patribus distributa fuerunt in congregatione generali 91, die 
30 septembris 1964]. 



148 ACTA CONC VATICANI II - PERIODUS III 

ad Patrem. In ipso Deus perfecto modo revelat mundo, quid sit homo, creatus 
ad imaginem et similitudinem Dei. Etenim « humana natura in ipsa incarna-
tione perducta est ad summam perfectionem » (S. Th. III, 1, 6). Assumens 
humanitatem nostram, Iesus Christus constitutus est primogenitus filiorum 
Dei, particeps factus immensae communitatis hominum, fratrum suorum. 

Ideo Christus solus novit hominem, ipse scit quid sit in nomine. Non 
solvit legem, sed extollens eius interiorem praestantiam, perficit omnem le­
gem. Ipse novit intima secreta hominis et ad cor eius loquitur, unde omnis 
cogitatio et omnes actus voluntatis et amoris procedunt. Ipse etiam nobis 
revelat omnes homines sibi invicem próximos esse. Agnoscentes in eis nos-
metipsos, in ipsis simul agnoscimus Christum. 

3. ÍDe vocatione personal! et communitaria hominis]. Quid est homo lu-
mine Christi consideratus ? Corpore positi in mundo, singuli homines sunt 
personae, ornatae intellectu, conscientia et libértate. Quia vero omnes simul 
sunt personae, ideo constituunt communitatem humanam, transformandam 
in communitatem filiorum Dei, congregatorum in Iesu Christo. 

Deus dedit mundum hominibus, ut, collaborantes in societate tamquam 
fratres, ei dominentur eamque perficiant. Hoc modo singuli fructificantes ta-
lenta sibi a Deo data, magis in dies propriam personalitatem perficiunt. Do­
minan viribus naturae, constituere communitates humanas, unitas in iustitia 
et amore, ecce missio hominum. Hoc facientes singuli respondent vocationi 
divinae, « testimonium reddente illis conscientia ipsorum », quae est scripta 
in cordibus ipsorum {Rom. 2, 15). Haec vocatio omnes homines responsabi-
les constituit. Adimplentes in caritate hanc vocationem, homines magis ma-
gisque ad libertatem perveniunt: quae crescens libertas ordinatur ad liber-
tatem illam « qua Christus nos liberavit » {Gal. 5, 1). 

Homo praepeditur obstaculis, tam ab extra quam ab intra. Obstacula 
externa, ut insufEcientes condiciones vitae, laboris, culturae, ab homine su-
peranda et transformanda sunt. Alia obstacula proveniunt ex ipso homine 
qui, quaerens libertatem, in discrimen venit incidendi in servitutem peccati: 
« vos enim in libertatem vocati estis, fratres, tantum ne libertatem in occa-
sione detis carnis » {Gal. 5, 13). Dominari terrae in libértate, multiplicare 
ligamina humana et socialia cum illis quos agnoscimus tamquam similes et 
próximos nostros: haec missio a nobis perfici potest, si toto animo nos-
metipsos subiicimus Christo in fide. « Omnia enim vestra sunt, vos autem 
Christi, Christus autem Dei » [1 Cor. 3, 21). 

Tune homo intelliget oportere sese faceré servum aliorum ut fiat domi-
nus sui: « sicut Filius hominis non venit ministrari, sed ministrare, et daré 
animam suam, redemptionem pro multis » {Mt. 20, 28). Videbit existen-
tiam suam unitam esse existentiae fratrum suorum: pro quibus paratus 
est daré animam suam, sicut Christus. Volens « perderé animam suam » 
{Mt. 10, 39), homo inveniet seipsum. Permotus exemplo et doctrina Chri­
sti, in medio societatum veré humanarum, homo poterit plene perficere 
personalitatem suam: testimonio fidei quodammodo anticipare poterit Re-

gnum in quo unusquisque, in fraterna communione cum ómnibus homini-
bus, fruetur libértate perfecta in pleno amore. 

4. [Condiciones necessariae ad incrementum personae humanae]. Existen-
tia personalis, ergo, semper complectitur aspectum socialem. Non sufficit 
agnoscere necessitates materiales hominum tantum: illae necessitates possunt 
obscurare obligationem fundamentalem implendae genuinae vocationis per­
sonalis et socialis. Haec vocatio est principium dignitatis cuiusvis hominis, et 
fundamentum iurium eius. Confirmando iura hominis, affirmamus omnes ho­
mines, individualiter et collective sumptos, illam vocationem uniuscuiusque 
personae favere deberé: ita ut non modo eam ne impediant, sed et positive 
eius explicationem foveant. In hoc ordine unusquisque responsabilitatem erga 
omnes sentiat. Ideo societas, quam omnes una constituunt, tales condicio­
nes efEciat necesse est, ut singuli hanc communem obligationem facilius adim-
plere possint. Societas ad id niti debet, ut omnia iura et iura omnium non 
tantum theoretice sed practice etiam reapse agnoscantur. Institutiones sociales 
semper renovandae sunt ut magis magisque operam conferant ad vocationem, 
qua singuli tenentur personalitatem perficere. Etenim, « cum civium disci­
plina ad iura ofHciaque informatur, tune homines continuo res ad animum 
mentemque pertinentes deprehendunt, plañe quid veritas sit, quid iustitia, 
quid caritas, quid libertas intellegant, iidemque conscii fiunt se huiusmodi 
societatis esse membra. Ñeque id satis; nam huius generis causis commoti 
homines ad verum Deum melius cognoscendum feruntur, nempe supra hu-
manam naturam positum personaque praeditum. Quam ob rem rationes, quae 
iis cum Deo intercedunt, quasi fundamentum suae vitae existimant: id est 
vitae, quam vel intus in animo suo vivunt, vel cum reliquis hominibus con-
sociaverunt » (Litt. Ene. Pacem in terris: A.A.S., 55 [ 1 9 6 3 ] , pp. 268-269). 

5. [De aequalitate fundamentali hominum]. Agnitio huius vocationis ne­
cesse est conducat ad profundiorem aequalitatem hominum. Singulis ho­
minibus agnoscendum est ius fundaméntale sese educandi et recipiendae edu-
cationis ut ita perveniant ad genuinam responsabilitatem actuum sive pri-
vatorum sive publicorum. Sine hac vera responsabilitate nemo potest esse per­
sona et membrum communitatis. In medio societatis omnes aequo iure acti­
vas partes habent, i. e. liberi et conscii auctores sunt vocationis personalis, 
vitae familialis, socialis, oeconomicae et politicae. 

Cum non omnes eodem modo donis naturalibus ornentur, curandum est 
ut singulis opportunitas praebeatur plene evolvendi sua ipsorum talenta. 
Omnes sese obligatos sentiant ut responsabilitates collectivas in ómnibus cam-
pis vitae socialis participent. 

In lumine Evangelii et doctrinae christianae de persona humana, quaevis 
discriminatio, qua violaretur haec fundamentalis aequalitas, tota reici debet. 
Christianorum, magis quam ceterorum hominum bonae voluntatis, est totis 
viribus adlaborare ut gignantur condiciones sociales, oeconomicae, culturales 
quae necessariae sunt ut supra dicta aequalitas hominum in actum deducatur. 
Quae aequalitas respondet perfectae illi aequalitati vocationis quam omnes 

habent in Christo. Coram Deo enim « non est iudaeus ñeque graecus; non est 
servus ñeque liber; non est masculus ñeque femina. Omnes enim vos unum 
estis in Christo Iesu » (Gal. 3, 28). 

Quod attinet ad iura et obligationes, mulier in quantum persona est 
aequalis viro. Haec aequalitas in ordine personae non implicat munerum 
identitatem. Utrique, viro nempe et mulieri, Creator imposuit missionem 
sese multiplicandi et dominandi terrae (Gen. 1, 28). Mulieri plena oppor-
tunitas detur ut inter sit vitae tam privatae quam sociali. Ecclesia gaudet de 
partibus quae ad mulieres spectant in societate hodierna multaque ex earum 
incremento expectat. Ipsa tamen silentio praeterire non potest inhumanas 
condiciones in quibus multae mulieres adhuc degunt, non tantum in natio-
nibus quae progressu technico et culturali vix affectae sunt, sed etiam in 
nationibus evolutis. Nimis frequenter habentur vitae condiciones humani-
tati et christianitati contradicen tes, eo quod mulierum dignitas pedibus cal-
catur, uti accidit in prostitutione. 

Multa quoque expectat Ecclesia ex ascensu iuventutis. Modernae civiliza-
tionis sollicitudo erga iuvenes manifestat progressus conscientiae humanae. 
Magis autem curandum est ut iuvenes tamquam verae personae habeantur. 
Caveant parentes ne pueros et iuvenes tamquam obiecta delectationis vel 
utilitatis habeant, sed potius ad sensum responsabilitatis personalis et col-
lectivae eos educent, memores verbi Domini: « Qui susceperit unum par-
vulum talem in nomine meo, me suscipit » (Mt. 18, 5). 

Discriminado inter homines praetextu « stirpis » nullo modo admitti 
potest. Sub hoc respectu, conscientia humanitatis nostris diebus multum 
progreditur. Sed, proh dolor, variis locis contentionum causae adhuc perma-
nent. Agnosci oportet diversitatem culturarum esse necessariam. Communi-
tates humanae enim suam habent historiam, quae quasi patrimonium spiri-
tuale constituit. Sicut omnes coetus nationales habent obligationem adiuvandi 
communem destinationem generis humani, ita etiam peculiares proprietates 
singulorum populorum respicienda sunt; hae proprietates enim historicam 
haereditatem populorum exprimunt. Quod praesertim valet, si minor coetus 
ethnicus et culturalis vitam degit in medio maioris communitatis politicae 
alius stirpis (cf. Litt. Ene. Pacem in terris: A.A.S., 55 [ 1 9 6 3 ] , p. 283). 

Proprietates culturales variarum nationum locum inveniant necesse est 
in bono communi universitatis maioris. Gravem autem errorem committunt 
ii qui differentias unice ad stirpem, i. e. ad elementa ordinis biologici, re-
ducunt. Homogeneitas enim culturalis communitatis humanae non fundatur 
in fortuito quodam determinismo biológico. 

Principium fundamentalis aequalitatis omnium hominum etiam excludit 
quamcumque notionem coetus, classis, populi vel stirpis electi. Ditiores so-
cietates non tantum destruere non debent societates minus divites, sed quan­
tum copiae materiales, culturales et spirituales permittunt, enitantur ut pau-
periores nationes collectivi progressus humanitatis magis participes fiant. 

6. [Conclusiones]. Coram Deo singuli homines vocati sunt ut imaginem 

Filii reproducant. Omnes simul vocati sunt ut constituant unum corpus, 
Corpus Christi in Regno. Nostrum est id efHcere ut communitas terrestris 
magis in dies concordet cum dignitate hominis et consilio Creatoris. Ita fa­
ciendo, genus humanum efficit consecrationem mundi Deo, et eo nititur ut 
praebeat imaginem usque perfectiorem illius communitatis universalis, ubi 
unusquisque poterit accederé in caritate ad veram libertatem. 

B) D E HOMINE IN SOCIETATE 

7. [De natura et fine societatis]. Augentur, nostris diebus, vincula mutuae 
dependentiae, quibus exprimitur et efHcitur solidarietas hominum in socie­
tate. Sub diversis formis, societas est universitas structurarum quae communi 
vitae hominum corpus et existentiam obiectivam praebent. Societas ergo est 
res non tantum materialis, sed etiam ordinis spiritualis: et quidem propter 
vocationem spiritualem hominum qui societatem constituunt, et propter ge-
nuinum finem societatis qui est bonum commune. Omnis societas est quaedam 
forma institutionalis vitae communis hominum, et quamvis societates diffe-
rant inter se quoad originem et finem immediatum, significatio humana omnis 
vitae in societate transcendit diversas illas modalitates. 

Bonum commune est finis totius vitae communis. Magni momenti est 
circumscribere modo magis definito genuinam naturam boni communis. No­
stris diebus enim homines, haesitantes circa directionem evolutioni oecono-
micae et sociali dandam, quaerunt dirigere actus suos secundum ideam minus 
incompletam de homine et de vita communi. 

a) Bonum commune ordinatur ad universitatem bonorum omnium 
membrorum societatis: societas tutari debet tales condiciones oeconomicas, 
sociales et políticas ut omnes suas dotes evolvere et suam vocationem adim-
plere possint. Ratione debita habita diversarum vocationum personalium et 
diversitatis naturalis inter homines, ómnibus ergo facultas tribuatur ut ple-
nam evolutionem attingere possint. 

Bonum commune ergo quoddam optimum est. Non autem exprimí debet 
bonorum externorum quantitate tantum. Prosperitas et utilitas generalis, 
dummodo omnes ea fruuntur, certo elementum necessarium boni communis 
est. Sed bonum commune haud perfecte deíinitur prosperitate materiali, in-
dividuali et collectiva. Nimis frequenter homines cedunt tentationi conside-
randi finem vitae socialis simpliciter reduci ad augendum redditum nationalem 
vel ad crescentem abundantiam bonorum materialium. Quamvis necessarium 
augmentum oeconomicum sit, tale augmentum est pars tantum provehenda-
rum facultatum omnium et singulorum hominum ad plenam perfectionem. 

b) Porro, bonum commune est ordinis iuridici et institutionalis, licet 
non unice. Bonum commune exigit ut mutua iura et obligationes singularum 
personarum et coetuum clare et certe determinen tur. Iustitia et aequitas, 
pax et concordia sunt condiciones tranquillitatis ordinis inter omnia membra 

societatis. Aptae institutiones ergo tueantur securitatem commercii quo om­
nes frui possint observando mutua iuria et obligationes. 

c) Prae ómnibus autem bonum commune ordinis spiritualis est. Plus 
quam possibilitas exterior communicationis omnium inter se, bonum commu­
ne est illa boni perfecta forma, vi cuius omnes, in communione fraterna, pro-
sequuntur valores spirituales qui sunt finis supremus omnium hominum: 
Veritatem, Iustitiam, Pulchritudinem, Amorem mutuum, Libertatem (cf. Litt. 
Ene. Pacem in terris: A.A.S., 55 [ 1 9 6 3 ] , pp. 266-267). 

d) Bonum commune ergo numquam est completum sed semper perfi-
ciendum. Est exigentia semper urgens, finis semper prosequendus. Designat 
supremam finalitatem omnium societatum. Quapropter ordo socialis non con-
stituitur semel et pro semper, sed « ad aequabilitatem cotidie humaniorem 
est componendus » (Litt. Ene. Pacem in terris: A.A.S., 55 [ 1 9 6 3 ] , p. 266). Ad 
illam maiorem usque boni communis perfectionem efüciendam, omnes et sin­
guli secundum capacitatem et locum suum operam conferre debent. Ad quod 
attingendum, omnes conducantur regula áurea, quam docet Dominus: « Om­
nia quaecumque vultis ut faciant vobis homines, et vos facite illis. Haec est 
enim lex et Prophetae » {Mt. 7, 12). 

8. [De necessaria pluralitate societatum']. Libertas exigit ut singuli adhae-
rere possint variis societatibus, natura et operationibus differentibus. ínter 
quas duae semper necessariae sunt, utpote condiciones permanentes plenae 
evolutionis personae. Sunt autem familia et societas politica. 

Communitas elementaris humana, quae est familia, necessario nititur in 
institutione matrimonii. Societas politica vel status potest induere varias 
formas institutionales. Innititur autem in fundamento permanenti, quod est 
voluntas hominum coniunctim vivendi ut efflciant communionem fraternam 
et una determinent communem destinationem in libértate. 

ínter familiam et societatem politicam oportet homines condere socie-
tates natura et fine immediato diversas. Necesse est tales societates inter­
medias constituí in sinu societatis universalis. Ita enim ómnibus aditus ad 
veram responsabilitatem collectivam assumendam patet, et participare pos­
sunt vitam socialem et politicam totius communitatis. Ad hunc finem attin­
gendum, curandum est ut universa membra non tantum vera libértate gau-
deant, sed etiam ut directionis et operationis illarum societatum reapse par­
ticipes esse possint. Haec dúplex condicio urget praesertim nostris diebus, 
quibus complexitas problematum politicorum, oeconomicorum et socialium 
exigit peritiam superiorem quam non multi possident. Caveant autem cives 
ne necessitas adiutorii virorum peritorum ducat ad gubernium hominum in 
speciali campo peritorum vel ad technocratiam. Determinare qui sint fines 
principales prosequendi, debet manere communis responsabilitas omnium. 
Magna ergo et continua contentione educatio et informatio prosequenda est 
ut, in corporibus intermediis et per ipsa, quam plurimi activam partem ha-
beant in promovendo bono communi. 

9. [De subsidiarii ojficii principio]. Dummodo fines societatum interme-

diarum possint subordinan bono communi totius societatis, plena libertas asso-
ciationis ómnibus agnoscenda est. Immo, tales societates intermediae neces­
sariae sunt ne « socializatio » moderna degeneret in multitudinem hominum 
responsabilitate carentium. Ideo cavendum est ne responsabilitates et opera-
tiones societatum inferiorum transieran tur ad societates superiores. Deter-
minatis lineis generalibus politicis, auctoritates superiores debent stimulare 
formationem societatum inferiorum, coordinare earum activitates et eas 
adiuvare ut negotia propria plene efficiant ita ut exerceant, singulae in suo 
ordine, veram responsabilitatem. 

10. [De evolutione continua structurarum socialium]. Quamvis quaedam 
stabilitas iuris et institutionum sit necessaria, ordo tamen quem vult Deus 
et particularis ordo historiáis, quamvis venerabilis, non sunt confundendi. 
Continua evolutio structurarum est necessaria. Progressus technicus, pro-
grediens sensus moralis, et praesertim caritas talem evolutionem exigunt. In 
caritate enim continetur impatientia quaedam, semper quaerens iustitiam 
magis perfectam: amor enim facit ut « alter homo » fiat « alter ego ». Saepe 
autem haec evolutio non efficitur nisi per certamina rerum discrimina. 

Contentiones sociales sunt permanentes. Oriuntur ex oppositis visionibus 
et ex oppositis utilitatibus, tam inter nationes quam inter coetus et individua. 
Quatenus haec contentio intendit non dominationem unius partís vel sup-
pressionem adversarii, potest fieri occasio progressus socialis et conferre ad 
maiorem perfectionem boni communis. Nemo enim est universalis, nemo 
habet visionem completam boni communis. Semper prompta est tentatio con­
fundendi propriam utilitatem vel propriam visionem et bonum commune. 
Nam egoismus obcaecat hominem et auget eius limitationes naturales. Ad-
mittenda et approbanda est impugnatio ordinis stabiliti in quantum condu-
cit ad creandum novum ordinem magis iustum, in campo nationali et inter-
nationali. Genuinus enim ordo socialis ómnibus coetibus et classibus per-
mittit ut semper magis collaborent ad effective promovendum bonum com­
mune societatis. 

Pax vera non est possibilis nisi super fundamento iustitiae, amoris mutui 
et libertatis. Pax non est accipienda ñeque imponenda quovis pretio, eo vel 
magis si id secumferat laesionem iustitiae. Pax est fructus positivus conatus 
humani, quaerentis veram iustitiam: « Opus iustitiae Pax » (Is. 32, 17); 
non patitur passivitatem quae imperatur coactione. 

Nec impugnatio potest descenderé ad violentiam. Voluntas enim creandi 
ordinis magis iusti non est opus caritatis nisi observet legem. Nec inter na­
tiones pax incolumis servari potest, si compositio litium viribus et violen-
tiae relinquitur. Impugnatio, ut ad meliorem ordinem conducat, opus com­
mune partium inter adversarum est, in campo tam nationali quam inter-
nationali. 

Multi proni sunt ad sese defendendas sub tegmine iurium acquisitorum, 
legaliter agnitorum. Prima autem et principalis cura deberet esse ut iura et 
privilegia, quibus ipsi gaudent, inserviant bono communi. Parati esse deberent 

novo iudicio subiicere illa iura et privilegia, num forte novum aequilibrium 
inter iura variorum coetuum melius conducere posset ad bonum commune 
et utilitatem societatis. Solidarietas cum iis qui sunt tenuioris ordinis, supe­
rare debent contentiones et utilitates oppositas. 

Similiter, illi quorum iura non satis agnoscuntur, curare debent ut sui 
ipsorum conatus ne noceant sincerae voluntati efficacem operam conferendi 
ad bonum commune totius communitatis. 

Non sine sollicitudine Ecclesia videt actiones illarum organizationum, 
quae fortes opibus oeconomicis, socialibus et politicis, unice student suam 
ipsarum utilitatem provehere, nulla ratione habita boni communis et utili-
tatis legitimae coetuum debiliorum. Facile enim accidit ut sive studia sese 
defendendi sive vindicatio sui iuris violenta afficiantur illo egoismo quem ho­
mines sinceri superare deberent. Etiam in ipsis certaminibus christiani memo­
res sint verae pacis quam dedit nobis Dominus: « Ipse enim est pax nostra » 
(Eph. 2, 14). Christus vero pacem fecit assumens pondus egoismi hominum, 
« interficiens inimicitias in semetipso » (Eph. 2, 16). 

Ergo verum fermentum progredientis iustitiae socialis est caritas. Nam 
et in campo sociali valet dictum: « caritas Christi urget nos » (2 Cor. 5, 14). 
Caritas semper quaerit iustitiam magis perfectam. Non ei satis est ut magis 
humaniores reddantur relationes sociales intra limites ordinis lege constituti. 
Sed denuntians iniurias quae forte dissimulantur praetextu ordinis constituti, 
quaerit structuras iustiores, aequiores, humaniores, et quae magis usque con-
cordent cum vita sociali. Usque in finem temporum mundus offerre debebit 
imaginem perfectiorem usque iustitiae integrae, quae revelabitur in Regno, 
ubi « Deus erit omnia in ómnibus » (1 Cor. 15, 28) . 

C) D E RELATIONE ÍNTER HOMINEM ET SOCIETATEM 
ATQUE POTESTATEM POLITICAM 

11. [De natura et fine potestatis politicae~\. Vita socialis hominum, et va-
riae societates in quibus vita socialis organizatur, necessario postulant socie­
tatem superiorem, munitam auctoritate suprema. Haec societas est commu-
nitas política autónoma vel status, qui plerumque adhuc habet characterem 
nationalem. Sicut ipsa vita socialis ita auctoritas suprema est exigentia ordi­
nis moralis, ideoque deriva tur ab auctoritate Dei. Sicuti « singuli homines 
interiectique coetus suam quisque operam ad omnium commoda conferre 
tenentur » ... ita « qui potestatem in civitate gerunt, iis actis praecipiant 
oportet, quae ... vel ad civitatis bonum prorsus spectent, vel eodem addu-
cere possint » (Litt. Ene. Vacem in terris: A.A.S., 55 [ 1 9 6 3 ] , p. 272). 

Auctoritas status non tantum est legitima ob necessitatem defendendae 
nationis contra iniustas et violentas perturbationes ordinis, quae ab intra 
forte vel ab extra proficiscantur. In hodiernis condicionibus rapidae evolu-
tionis, auctoritas insuper requiritur ut dirigat hanc evolutionem ad maiorem 

utilitatem totius familiae humanae et ipsius nationis. Status nationales revera 
collaborare debent ad constituendas societates políticas ampliores, et ad crean-
dam genuinam organizationem mundialem. 

Praeterea, status habet responsabilitatem in ordine sociali. Curet ut in-
dividuae personae et varii coetus provehantur, ope educationis et culturae 
quibus omnes frui possint. Insuper, datis gravibus abusibus et periculis, quae 
ex monopoliis oriuntur, responsabilitas status magis in dies, et quidem legi­
time, ad ordinem oeconomicum extenditur. Denique, datis periculis materia-
lismi socialis et culturalis, responsabilitas status etiam ordinem spiritualem 
attingit. Status ad id operam conferre debet, ut stabiliantur conditiones quae 
favent communioni personarum in valoribus spiritualibus qui finem verum 
societatis humanae constituunt. 

Cum ratio auctoritatis supremae sit bonum commune promovendum, 
patet finem ultimum eius activitatis esse libertatem et plenitudinem vitae 
humanae. Sicut supra diximus, singulis — non minus consciis propriae di­
gnitatis et opinionum quam dignitatis et libertatis aliorum — facultas detur 
ut contribuant operationibus societatis in ómnibus gradibus. In hoc sensu 
diei potest veram democratiam (abstractione facta a formis institutionalibus 
talis regiminis) esse magis conformem vocationi sociali hominis (cf. Nuntium 
radiophonicum Pn XII , die 24 decembris 1944: A.A.S., 37 [ 1 9 4 5 ] , 
pp. 13-14). 

Hisce dictis, pariter dicendum est personam habere vocationem transcen-
dentem et, in libértate conscientiae, effugere omnem absorptionem a parte 
status. Ceterum, homini Deo respondendum est. Persona solummodo, ornata 
vocatione personali et sociali, est in ordine finis. Status manet in ordine 
instrumentorum. 

Quod non excludit obligationem sese subiiciendi auctoritati status. Aucto-
ritas enim procedit a Deo, et ideo obligat in conscientia. Oboedientia civilis 
autem, ut revera sit oboedientia, non debet passivo et mechanico modo prae-
stari. Semper debet manere actus humanus, qui supponit personam ornatam 
intellectu et conscientia morali. Nec in ipsa quidem executione manda ti, per­
sona potest abdicare proprium vigorem et responsabilitatem. Persona num-
quam consideretur (ñeque ipsa se ita consideret) simplex pars alicuius uni-
versitatis, omnino legi exteriori subiecta. Oboedientia numquam eximit per­
sonam ab assumenda responsabilitate in propria conscientia. Sive submissio 
mandatis potestatis requiritur sive oppositio, totus sensus oboedientiae est 
in submissione praestita Deo tantum: « Oportet oboedire Deo magis quam 
hominibus » (Act. 5, 29). Sola caritas est plenitudo legis; super at ergo omnem 
legem. 

Oboedientia non exhaurit relationes inter cives et potestatem. Cives 
potius sese unitos potestatibus civilibus sentiant, et sociam cum ipsis operam 
praestent ad bonum commune provehendum. Removendum est periculum, ne 
multi, recusantes sese agnoscere ut partes activas in vita política, eam non 
active participant, sed responsabilitatem communis destinationis relinquunt 

vel viris peritis, vel viris qui vitam politicam exercent. Nam clare patet 
exteriorem structuram democraticam ex sese non sufficere ad impediendum 
quominus status in totalitarismum degeneret. 

12. [De relatione cum societate~\. Status civilis non modo directo exercet 
omnes responsabilitates quas assumit. Necessaria unitas potestatis politicae 
non negat pluralitatem centrorum ubi vel consilia capiuntur vel executioni 
mandantur. Si talis pluralitas recusetur via patere possit ad totalitarismum. 
Quamvis decisiones individuorum, coetuum et associationum intermediarum, 
coordinationis causa, semper examini supremae auctoritatis subiectae esse 
debeant, tamen ii omnes decernant oportet cum plena responsabilitate. Ad 
auctoritatem pertinet eos animare, eorumque mutuam concordem operam 
tueri. Status ergo non tantum permitiere debet libertatem personarum et 
associationum intermediarum, sed eam legaliter recognoscere debet, secun­
dum varios gradus qui necessarii sunt ut quis suam responsabilitatem reapse 
exercere possit. 

Societas oeconomica non sese evolvere potest absque relatione cum so-
cietate politica, ergo supremae potestati status subiicitur. Sed societas po­
litica non est idéntica cum societate oeconomica, ñeque eam absorbere vel 
eius autonomiam supprimere potest. Rerum oeconomicarum subordinado 
sub societate politica, ac simul earundem distinctio, est expressio spiritualis 
naturae hominis, quippe qui nullo modo considerari possit ut merus auctor 
vel consumptor bonorum oeconomicorum. 

Magis in dies in societate moderna oriuntur centra potestatis moralis, 
quae movent et mutant opinionem publicam. Talis forma potestatis efficit 
ut semper plures homines vitam societatis participare possint. Potestates 
publicae agnoscere debent eorum centrorum independentiam, tuentes et li­
bertatem informationis et faventes eius obiectivitati. Sed, sicut in campo 
oeconomico, impediré debent ortum monopoliorum privatorum, et associa­
tionum particularium quae, moventes opinionem publicam, proprias utilita-
tes prosequantur. Singulae personae autem, quantum possibile est, active 
sese habeant erga hanc novam formam potestatis socialis. Etiam in hoc campo 
non debent sese gerere veluti consumptores passivi. Omnes pro viribus eni-
tantur ut moderentur et suo iudicio subiiciant informationes et commen-
tarios qui movent opinionem publicam. 

D ) D E ECCLESIA IN SOCIETATE HOMINUM 

13. [Ecclesia et societas civilis]. Existentia et evolutio societatis civilis, 
sicut, propter finalitatem eius spiritualem, sollicitudinem Ecclesiae excitant, 
ita etiam exercitium missionis Ecclesiae afEciunt. Res temporales enim non 
idem sunt ac materiales. Bonum commune, quod est finis societatis, est uni-
versitas condicionum quae singulos ad suam vocationem integre et fideliter 
implendam impellunt. Societas civilis est sine dubio societas histórica. Fines, 
quos sibi prosequendos proponit, sunt fines particulares, qui pendent e 

circumstantiis historiéis. Attamen, societas terrestris, quae ita agit, contendit 
etiam ad finem assequendum, qui transcendit historiam. Quamobrem socie­
tas terrestris, si invitat membra ut ex se exeant et accedant ad veram liber­
tatem, id eo consilio facit, ut Dei vocationi obsecundent. Societas, inserviens 
vocationi personarum, servit ipsi Deo qui eas vocat; adiuvans eas ut transcen-
dant suos limites, eas adiuvat ut limites suos agnoscant et dono Dei sese 
aperiant. 

Ecclesia, praedicans doctrinara suam socialem, et exhortans filios suos ut 
vitam civitatis terrestris active participent, desiderat « ad humanitatis... et 
evangelicae normas progredientis huius aetatis cultum componere. Has vero 
Ecclesiae partes ipsa nostra aetas advocat, quin etiam flagrantissimis expetere 
videtur votis, non modo ut celsiora assequatur proposita, verum etiam ut 
adepta in tuto collocare valeat, sine detrimento » (Litt. Ene. Mater et Ma-
gistra: A.AS., 53 [ 1 9 6 1 ] , p. 460). 

Attamen nulla confusio datur inter societatem terrestrem et Ecclesiam, 
quae est societas hierarchica, instituía a. Iesu Christo. Ecclesia semper deside­
rat pacificam collaborationem cum auctoritatibus civilibus. Sed qualecumque 
est régimen politicum, Ecclesia non potest abdicare ius « ut vera cum libér­
tate fidem praedicare et inter homines munus suum expedite exercere possit, 
omnia et sola media adhibens quae Evangelio et bono omnium secundum 
temporum et condicionum diversitatem respondeant » (Schema « De Eccle­
sia in mundo huius temporis », n. 12). 

Annuntiare Evangelium hominibus, ecce praecipua missio Ecclesiae. Ul­
tra fines históricos et metas temporales, Ecclesia prosequitur finem veré ul-
timum humani generis: ut humanum genus salvatum inseratur in Corpus 
Christi, « doñee oceurramus omnes in unitatem fidei, et agnitionis Filii Dei, 
in virum perfectum, in mensuram aetatis plenitudinis Christi » (Eph. 4, 13). 
Ecclesia ergo est societas sui generis, independens, quae a nulla alia societate 
absorberi ac nullo modo ad aliquam societatem historicam reduci potest. 

Ecclesia, nolens ullo modo confundí cum societate terrestri, est signum 
transcendentiae personae humanae: homo numquam est pars integrans alicuius 
universitatis temporalis, sed vivens in historia semper conservat vocationem 
aeternam. Per ipsam suam praesentiam Ecclesia vindicat dignitatem spiritua-
lem et supremam libertatem personae humanae. 

Ecclesia est testis salutis, cuius adeptio transcendit vires hominum; etenim 
donum gratuitum est. Salus a Deo oblata non potest reduci ad conatus col-
lectivos, quamvis nobiles, quibus homines ad solvendas quotidianas terrestris 
vitae necessitates vires intendunt. Si Ecclesia desiderat ut homines superent 
seipsos in medio societatis terrestris, eo vel magis exoptat ut eum recipiant 
qui venturus est et qui repraesentatur ab Ecclesia in hoc mundo. 

14. [Ecclesia et potestas política]. Ecclesia ut institutio et status civilis 
in hoc conveniunt quod ambo inserviunt vocationi personali et sociali homi­
nis, licet diverso modo. 

Ecclesia nullo modo sibi vindicat dominationem mundi. Per rectores suos 

[13] spirituales et per omnia sua membra ipsa serviré mundo desiderat; immo 
fideles, ut membra civitatis temporalis, servi diligentiores veri boni commu-
nis esse debent. Non alia iura sibi asserunt nisi ut sibi liceat adesse et ope­
ran ubique, sicut ceteris ómnibus hominibus bonae voluntatis licet. Tam sibi 
quam ómnibus alus hominibus renuunt quamcumque discriminationem, cuius-
modi est exclusio e vita politica vel limitatio iurium civilium, in sola reli-
gione fundatam. 

Ex altera parte autem, Ecclesia vindicat ius adimplendae vocationis pro-
fié] priae. Exigit ut proferre possit testimonium collectivum et publicum fidei 

in Christo. Exigit ut omni homini agnoscatur libertas recipiendi Evangelium 
et ingrediendi in Ecclesiam. Quodcumque est régimen politicum societatis 
civilis vel modus exercendae auctoritatis supremae, Ecclesia exigit ut institu-
tiones ecclesiasticae, subiectae Ecclesiae hierarchiae, libere sese evolvere et 
efficere missionem suam possint, tam inter fideles quam inter infideles. De-
nique, rectores Ecclesiae nullam aliam potestatem sibi vindicant nisi ut exer-
cere possit servitium quod Christus mandavit Apostolis. 

[15] ADNEXUM II 

DE MATRIMONIO ET FAMILIA 

1. [Signa temporum~\. 
Mutatis hodiernae vitae condicionibus, quae in vitam matrimonialem et 

domesticam multimode influunt, coniuges in adimplenda sua vocatione partim 
iuvantur, partim impediuntur: 

— Cum ultimis temporibus et vita socialis et ipsa vita domestica etiam 
permultis, qui christiano nomine censentur, quasi dissociata videretur a reli-
gione, hodie non pauci profundiorem sensum et finem religiosum matrimo­
nii et familiae novo zelo agnoscunt et non raro associatis viribus apostolatum 
sanctificationis familiae promovent. Quod germen si recte fovetur, magnum 
sane bonum pro familia, pro Ecclesia et tota societate promittit. 

— Aucta aestimatione personae tum viri tum mulieris ac publice magis 
agnitis personae dignitate et iuribus multi clarius perspiciunt, quanti sit mo-
menti amorem veré personalem in coniugio et familia coli; amissis pluribus 
functionibus oeconomicis et socialibus familia in cultura moderna continuo 
experitur suam felicitatem ac stabilitatem praeprimis dependi ab excultis 
mutuis relationibus personalibus et sensu mutuae membrorum responsabili-
tatis pro hac et futura vita. 

— Quantum valeat absoluta fidelitas, quae tota vitae ratione matrimo­
nii unitatem et indissolubilitatem profitetur, eo clarius apparet, quo saepius 
ipsa hodie non tam propitiis condicionibus socialibus debeatur quam eximiae 
virtuti et libertad personali; sed inde quoque elucet nova claritate omnes con-
scientia tened ad societatem ita renovandam, ut etiam suis structuris et mo-

ribus, illuminata quoque opinione publica, testificetur fidelitatis aestimatio-
nem eamque fulciat. 

— Favente scientiarum profanarum et sacrarum progressu profundius 
investigantur relationes inter virum et feminam, inter parentes et filios alia-
que familiae membra, et in dies clarius perspicitur amorem purum, tenerum 
et fortem in coniugibus eo magis requiri, quo minus nostris temporibus utili-
tatis finibus et rationibus impellantur, ut huic muneri se devoveant. Non 
solum propter diversa problemata demographica, quae in familiis suo modo 
sentiuntur et praeprimis per eas solvuntur, sed etiam propter tot alias muta-
tiones culturae modernae coniuges multo magis quam saeculis praeteritis in 
mutuo dialogo decernere solent de tempore et numero prolis procreandae. 

— Novis imminentibus periculis et paedagogica scientia progressa passim 
periti et ipsi coniuges intellegunt diligentius praeparandos esse adulescentes 
ad muñera matrimonii et familiae obeunda. 

— Porro hodierna transitionis aetate clarius apparet, quantum mutuo 
referantur et influant familia et variae partes vitae socialis; unde plures in­
tellegunt non solum familiam ad nova adiuncta oeconomica, culturalia, so-
cialia adaptandam esse, in iis sane, quae secundum legem divinam mutari 
possunt, sed vel magis condiciones sociales, non exclusa opinione publica, 
ad valores matrimonio innatos adaequari oportere. 

Denique christifideles et omnes homines pii desiderant, ut clarius in his 
ómnibus perspiciant, quomodo distinguantur ea quae in vita matrimoniali et 
familiari secundum Dei intentionem mutari possunt aliaque quae immutata 
servari debent. 

Quare S. Synodus, dum signa temporum discernit, christifideles edocere 
intendit, quomodo veritati inhaerentes mundo hodierno per vitam matrimo-
nialem et familiarem Christi virtutem testentur et ita in mundo renovando 
partes agant. In hac vocatione divinitus constituía primo consideranda est 
matrimonii sanctitas et sanctificans vis; qua perspecta et ratione habita no-
varum vitae condicionum de amore coniugali et domestico agetur; dein de 
notis, quae amoris coniugalis veritatem probant, de fidelitate nempe coniu-
gum et de matrimonii unitate et indissolubilitate, atque de vera et sancta 
responsabilitate erga prolem concipiendam et educandam; tándem attentio-
nem omnium advertimus ad communem obligationem renovandi structuras et 
vitae condiciones in mundo, in quo vivit familia. 

2. [Brevis descriptio vocationis coniugalis]. 
Videns Deus non esse bonum homini, si sit solus (cf. Gen. 2, 18; Mt. 19, 

4), ab initio masculum et feminam creavit eos, amoris foedere coniunxit eos 
benedixitque eis: « Crescite et multiplicamini et replete terram » (cf. Gen. 
1, 18). Qua benedictione vocavit eos, ut « in una carne » (cf. Gen. 2, 24; 
Eph. 5, 31), id est consortio indiviso et indissolubili iuncti Ipsiusque in pro­
pagando genere humano cooperatores, Eum glorificent. 

3. [De matrimonii et familiae sanctitate et vi sanctificante]. 
Matrimonium origine, natura et fine sacrum est. Sensum et finem sacrum 

Deus ei misericorditer conservavit etiam post generis humara lapsum, ita 
ut homines pii, per omnium saeculorum decursum, a matrimonii et familiae 
sacrario profana arcere satagerent, et cultum Deo ibi offerrent. 

Dominus autem noster Iesus Christus matrimonium, restituía eius uni-
tate et indissolubilitate primigeniis, ad sacramenti dignitatem evexit, ita ut 
inter baptizatos nulfum esse possit verum matrimonium, quin sit eo ipso 
sacramentum. Matrimonium inter christianos contractum non est igitur sa-
crum tantum, sed etiam signum rei sacrae quatenus sanctificat homines.1 

Sponsi per validum consensum exterius rite manifestatum coniunctim Chri­
sto se tradunt, et a Christo sibi invicem iunguntur, ut mutua et libera suorum 
ipsorum donatione gratiae sacramenti participes — inquantum obicem non 
ponunt — tota matrimoniali vita novum et aetemum foedus Christi cum 
Ecclesia testentur et collaudent. Sponsi ergo hoc sacro vinculo iuncti vocan-
tur et devinciuntur ad christianam sanctitatem novo titulo et quidem unitis 
viribus prosequendam. 

Gratia autem huius sacramenti, docente Concilio Tridentino, amor natu-
ralis perficitur, indissolubilis unitas confirmatur, sanctificantur coniunges.2 

Iidem, secundum hanc legem ipsa gratia sibi impositam, in Spiritu Sancto se 
invicem amando et in via sanctitatis alter alterius onus speciali modo por­
tando (cf. Gal. 6, 2), purissimam et fecundissimam Christi cum Ecclesia unio­
nem veré repraesentant et participant, et Salvatoris caritatem sibi invicem 
et filiis aliisque testantur. Cum autem Christus, sacramentorum institutor 
atque perfector hanc gratiam sua passione promeruerit,3 Eum sequentur 
crucem cotidie ferendo gaudii Resurrectionis Eius participes; ita in gratia 
et sanctitate crescunt. 

Eximium hac gratia coniugibus imponitur munus: participando scilicet 
animarum curam suarum ac filiorum, tota vitae ratione Divini Pastoris sint 
cooperatores. Sic implebunt in suo vitae statu verba S. Pauli: « Implemini 
Spiritu Sancto, loquentes vobismetipsis in psalmis, et hymnis, et canticis spi-
ritualibus, cantantes et psallentes in cordibus vestris Domino, gratias agentes 
semper pro ómnibus, in nomine Domini nostri Iesu Christi Deo et Patri, 
subiecti invicem in timore Domini » (Eph. 5, 18-20). 

Parentes, qui infantes ad fontem regenerationis praesentarunt, verbi et 
vitae testimonio fidem eorum fovebunt, interpretando eis bonum nuntium 
baptismate cordibus eorum inscriptum. Ita totam educationem ad eucharisti-
cam vitae aeternae mensam, centrum vitae et cultus christiani, ordinabunt, 
ut convivium et consortium familiare, et inde cuneta alia fidei luce illustrata, 
plene suum sensum et valorem sacrum suamque vim sanctificantem demon-
strent. Filios discrete ac paulatim initient, ut, pie de matrimonii sanctitate ac 
de virginitatis mysterio sen tiendo, caste vi veré discant. Sic eis cor et intel-
ligentiam aperient, ut suo tempore capere possint, qua vocatione a Deo 
vocentur. 

Familia ehristiana, quae, nazarethanam illam sanctissimam imitata, com-

muni conatu religiosum suum munus adimplet, immaculatam sese servabit 
ab hoc saeculo, et erit in mundo sanctitatis fermentum. 

4. [De amore et caritate in matrimonio]. 
Deus, qui caritas est, ita instituit matrimonium indeque familiam, ut 

propagatio generis humani fiat in intima personarum communitate, qua mira-
biliter amor humanus nascitur et crescit, permanans totam vitam, immo flo-
rescit caritas christiana, quae, Spiritus Sancti donum, in coniugum corda 
abundanter diffunditur, et amorem humanum elevat ad ipsum Amorem, unde 
novas iugiter vires hauriat. Quo vitae consortio, speciali sacramento sancti-
ficato, homines edocentur in regnum amoris Christi, Verbi incarnati, assumi 
omnem amorem veré humanum, et modo eminente tenerrimum illum amo­
rem, qui inter coniuges ac parentes inter et filios viget. 

Per amorem, quem in familia experiuntur, homines, secundum Dei con­
silium, a prima aetate ita formantur, ut dilectionem fraternam et dein etiam 
verum amorem coniugalem praestare valeant. Haec amoris schola, iis quoque, 
qui a Deo propter regnum Suum ad caelibem vitam, et proinde ad arduum 
et beatum Dei proximique amorem, vocantur, donum est inaestimabile, sicut 
e contra castitas Deo consecrata multum confert ad amorem coniugalem et 
domesticum firmandum et elevandum. Quo magis homo inde ab initio vitae 
suae amorem veré personalem recipere et reddere didicerit, eo profundius, 
secundum ordinariam Dei dispositionem, poterit diligere Deum invisibilem 
(cf. 1 lo. 4, 20), et propter Ipsum omnes homines. 

Amor coniugalis, quo coniuges libere ac mutuo se ipsos dono dant et 
mutuo interne conformantur, tener affectu et opere comprobatus, natura 
sua promptus est ad prolem recipiendam et fovendam secundum christianae 
prudentiae dictamen. Consensus autem matrimonialis sua essentia intendit 
huius foederis unitatem, indissolubilitatem et amorem vitae servido desti-
natum. Quo purior et firmior est amor coniugalis, eo fortius et constantius 
coniuges notas specificas coniugii eiusque bona essentialia affirmabunt et 
exequentur. Validitas vero consensus indeque ipsius matrimonii non dependet 
a particulari gradu perfectionis istius amoris, dummodo consensus sit liber 
nec positive excludatur unitas, indissolubilitas vel fecunditas. Neminem tamen 
fugit, quantum oporteat amorem in ipso consensus actu plene adesse et per 
totam vitam augeri. Amor enim implebit et implere faciet, quod consensus 
asserit et promittit. 

Amore autem coniugali, secundum Dei voluntatem, elucet viri mulieris-
que aequalis dignitas, cum ambo tamquam personae ad imaginem Dei creati 
et ad vitam beatam destinati sint; quare profecto inveniuntur invicem adiuto-
res sibimetipsis símiles (cf. Gen. 2, 20). Quae dignitas resplendet etiam in 
distinctis viri mulierisque proprietatibus, quibus referuntur ad invicem et ad 
Deum. Minime tamen inde vir et mulier ad statum matrimonii coartantur, 
ac si persona humana extra illud perfecta esse nequeat. In matrimonio autem 
distinctae viri mulierisque qualitates finem suum eo attingunt, quod inser-

viunt amori, quo coniuges se Deo tamquam cooperatores praestant sibique 
invicem intimum animi affectum pandunt. 

Ex ipsius amoris coniugalis natura, ordinatione et vi sequitur coniu-
galis castitas. Ideo ibi floret castitas, ubi floret amor coniugalis verus. Ex 
hoc sacro amoris foedere etiam castitatis solutorum ratio et dignitas elucent. 
Ipsa reverentia matrimonio debita prohibet, ne quis, extra matrimonii septa, 
mendax imitetur, quod natura sua solius coniugalis amoris et foederis signum 
est. Quod igitur Ecclesia, legis Dei interpres, de castitate et pudicitia tum 
coniugum tum solutorum docet, personam humanam minime coartat, sed 
potius personae libertatem a periculis protegit viamque sternit amori veré 
humano. 

Amor coniugalis, castitatis fide signatus omnibusque matrimonialis et 
domesticae vitae officiis insitus,4 iam naturalis connubii decus est et purissi-
mus fons fecunditatis. In matrimonio christiano novo insuper splendore te-
net nobilitatis principatum, cum elevetur et perficiatur caritate supernaturali 
et sacramento, quod ad foedus amoris inter Christum et Ecclesiam refertur. 

Caritate enim coniuges Christum sequuntur, Eius mandatis inhaerent 
et omnes Dei intentiones complent, monente Apostólo: « Viri, diligite uxores 
vestras, sicut et Christus dilexit Ecclesiam » (cf. Eph. 5, 25). Peculiariter de 
matrimonio valent, quae idem Apostolus de tota vita christiana praedicat: 
« Caritas patiens est, benigna est: non agit perperam, non quaerit quae sua 
sunt, non irritatur, non cogitat malum, congaudet veritati: omnia suffert, 
omnia credit, omnia sperat, omnia sustinet » (cf. 1 Cor. 13, 4-8). 

Coniuges christiani vocantur, ut verba et vita mundo testes veri amoris 
coniugalis sint; omnia autem familiae membra verum testen tur amorem do-
mesticum; sic confutent errores eorum, qui nobile amoris nomen pro qualibet 
hedonismi et egoismi specie et vago carnali desiderio usurpant. 

5. [De fide in matrimonio indissolubili servando.]. 
Matrimonium, iam secundum primam Dei intentionem indissolubile, ut 

sacramentum Novae Legis per Christi gratiam fit signum eximium Eius erga 
Ecclesiam fidelitatis, ita ut coniuges, qui huic vocationi et gratiae cooperantur 
eiusdem fidelitatis participes fiant et coram mundo eius testes constituantur. 
Amor coniugalis natura sua fidem intendit irrevocabilem, quam fidem amor 
a Christo sanctificatus firmiter servare potest in colluctatione non solum 
« adversus carnem et sanguinem, sed adversus mundi rectores tenebrarum 
harum » (cf. Eph. 6, 12). Amor fide comprobatur, qua non solum adulterium, 
sed quaevis locutio fidelitati iniuriosa vel desiderium nefandum excludatur, 
dicente Domino: « Audistis, quia dictum est antiquis: Non moechaberis. 
Ego autem dico vobis: quia omnis, qui viderit mulierem ad concupiscendum 
eam, iam moechatus est in corde suo » (Mt. 5, 28). Coniuges, ut fidem ser-
vent, amorem custodiant, foveant, augeant. Humanae autem fragilitatis con-
scii, vigilabunt et vitabunt pericula, quae possunt vitari, et orationis et re-
nuntiationis subsidiis se muniant. 

Ad protegendum bonum fidei multum iuvat solida humana et religiosa 

praeparatio ad matrimonium — per catechumenatum matrimonialem ut 
aiunt. Selectio futuri consortis fíat etiam intuitu propriae et alternas fideli-
tatis, ita ut mutua responsabilitas hac in re prudenter suscipi possit. In 
matrimonio autem coniuges sedulo colant dialogum et amorem, quem multi-
mode et in ómnibus vitae matrimonialis et familiaris rebus exprimere discant. 
Functiones non solum oeconomicam sed etiam culturalem et praeprimis reli-
giosam familiae studiose impleant. 

Ecclesiae autem competit munus et ofñcium, ut inter adversa et pro­
spera huius mundi de unitate et indissolubilitate matrimonii vigilet. 

Matrimonium inter baptizatos ratum et consummatum nullo modo solvi 
potest. Nec ipsa Ecclesia habet ius id solvendi. Potest sane Ecclesia, e gra-
vibus rationibus, vinculum matrimonii non-sacramentalis et matrimonii sa-
cramentalis non consummati solvere, sed intra limites tantum potestatis a 
Christo concessae. Porro solius Ecclesiae est de matrimoniorum validitate 
inter christianos iudicare. Qua in re certitudo non requiritur absoluta, quae 
in plurimis hominum condicionem excedit; sed sufficit moralis. 

His suffulta principiis Ecclesia illis qui baptizan cupiunt, nisi speciales 
rationes obstent, permittit, ut perseverent in matrimonio, in quo pacifice 
et bona conscientia vivunt, etsi dubie validum sit, quia contractum priore 
contubernio relicto. Visis particularibus condicionibus nostri temporis Ec­
clesia in pluribus regionibus sufHcientes rationes habet concedendi eundem 
favorem iuris pro matrimonio dubio quidem sed bona fide inito inter bapti­
zatos, qui ad Eam convertuntur, dummodo de invaliditate vel de impossibili-
tate id convalidandi sat certo non constet. 

Matrimonium, quantumvis natura sua vitae servitio destinatum, tamen 
nullo modo considerari debet tamquam merum instrumentum et médium 
prolis procreandae et nominis sui perpetuandi; ideoque praeterquam in casu 
impotentiae antecedentis et perpetuae valet ac dissolvi nequit, propter solam 
rationem quod coniuges prolem suscitare nequeunt. Matrimonium, etiam 
prole orbatum, coniugibus, societati et Ecclesiae fons esse potest multiformis 
fecunditatis spiritualis, si coniuges, cruce suscepta, mundo verum et fidelem 
testan tur amorem, qui nequáquam geminato egoísmo limitatus, dilatato potius 
corde, aliorum etiam necessitatibus succurrit. 

Ipsi naturae et dignitati amoris maritalis et personalis graviter contra­
dicit fecunditatem naturalem experimento probare, matrimonio valido in 
facie Ecclesiae nondum contracto, ut persona naturaliter non fecunda misere 
dein repudietur. Qui sic agit, personam, quam probata fecunditate, in matri­
monium ducet, non qua talem amore prosequetur. Qui autem coniugem non 
tamquam personam in foedere amoris aestimaverit, fidelitatem iam radicitus 
in periculum vocat, nec filios qua personas in Domino amabit. 

Ecclesia non ignorat fldem matrimonii interdum valde temptari, prae­
sertim alterius coniugis perfidia. Amor tamen magnanimus ignoscet, Deum 
ipsum imitatus, qui amore fldeli hominem peccatorem misericorditer ad fidem 
revocat et educat. Amor, qui « omnia sperat », non desperabit de coniuge, 

indissolubili foedere sibi iuncto nec de implenda propria vocatione erga 
compartem. 

Tamen accidit, ut cohabitado, sive ad tempus sive definitive, propter 
grave damnum aut alteri coniugi aut proli imminens, moraliter fíat impos-
sibilis. Quare Ecclesia, e causa proportionate gravi, simplicem separationem 
— si necesse est etiam coram civili auctoritate probandam — admittit. Ubi 
vero sequelae civiles, ad protegenda bona essentialia quandoque necessariae, 
non adstrui possunt nisi forma iuridica divortii civilis, hoc erit licitum, salvo 
tamen vinculo, et non contradicente auctoritate ecclesiastica. 

Qui absque propria culpa separati vivunt, simul ac illi, qui, quamvis 
propria culpa separati, ad paenitentiam convertuntur, inter adversa in signo 
crucis egregie fidem testantur indissolutam, si iniuriam acceptam sincere 
ignoscunt, illatam pro viribus reparant, in cordibus filiorum, si qui sunt, 
amorem erga consortem separatum fovent, semper parati, ut reconcilien tur 
et connubium reassumant; quod si fieri nequeat, saltem firmiter sibi propo-
nant numquam invalidum inire contubernium. Hoc in consilio facilius per-
manebunt, cum propinquorum aliorumque fratrum christianorum et ipsius 
communitatis ecclesialis sinceram experiuntur benignitatem, remoto quolibet 
despectu. 

Cum fides maritalis insigni modo ad promovendum humanum civileque 
consortium conferat, singulis hominibus, familiis, communitatibus et ipsi rei 
publicae ofScium imponitur creandi illam rerum condicionem, qua ista fides 
foveatur. Praeprimis sana opinio publica bonique mores promoveantur; ope-
ribus artis et instrumentis populorum ánimos figurantibus extollatur fides, 
non vero vita illi opposita. 

6. [De fecunditate matrimonii']. 
Multiplicibus mutationibus oeconomicis, socialibus, culturalibus in variis 

regionibus mundi, accedente quadam opinione publica, eífectum est ut multi 
coniuges qui generosa volúntate prolem, etiam numerosiorem, desiderant, 
premantur a condicionibus vitae et insuper non raro ab iis qui eam omnino 
limitandam esse proclamant; non pauci insuper coniuges, alii rationibus veris 
et gravibus moti, alii potius commoditatum aliarumque rerum suarum inor-
dinato amore ducti, novas vias quaerunt et ingrediuntur, easque non semper 
honestas, difficultates suas solvendi. Ut in re tam gravi lex divina matri­
monii, quae non ecclesiastica tantum est, servetur, S. Synodus, quaestionis 
et difficultatem et complexitatem plene cognoscens et ponderans, quasdam 
veritates in memoriam revocat. 

Imprimís omnes agnoscant procreationem et educationem veré huma-
nam prolis esse ordinationem innatam, maximeque specificam, matrimonialis 
instituti.5 Qui in eo ad officium paternitatis et maternitatis vocantur, fideliter 
et amanter sese associant operi Dei, tamquam cooperatores conscii et respon-
sabiles, purum integrumque conservantes amorem coniugalem, qui est fons 
rectae fecunditatis. Cum autem hac nostra aetate in plurimis regionibus fines 
útiles, sive oeconomici, sive sociales, coniuges non iam impellant ut prolem 

numerosam desiderent, sed potius saepe seducent ad egoisticam restrictionem 
prolis, eo clarius in dies apparet generosam fecunditatis dispositionem prae-
primis deberi valido amori coniugali. Quo deficiente vel varillante etiam edu-
catio prolis iam natae valde in discrimen vocatur. Propterea maximi semper 
faciendus est rectus huius amoris cultus, et quidem in ómnibus vitae matri-
monialis et familialis dimensionibus. Etsi secundum naturae ordinationem 
non omnis et singulus actus coniugalis directe ad procreationem conferre 
destinatus sit, talis tamen semper debet esse índoles et expressio huius actus 
et coniugum mens, ut illa generosa dispositio ad prolem procreandam et 
educandam foveatur. 

Quod vero numeras prolis attinet, sponsi christiani sciunt se non caeco 
instinctui mancipatos esse, sed suae vocationi responderé, si vigili semper 
animo in plena et conscia responsabilitate agunt humiliter scrutantes Dei 
voluntatem ex Eius donis et secundum normam veri amoris. Quare officium 
et ius habent ponderandi sapienter et absque pusillanimitate quid individua­
les condiciones, quid praevisae possibilitates adaequatae plene humanae et 
christianae educationis puerorum, atiento quoque bono totius familiae et 
societatis, suadeant. In tota ergo agendi ratione dirigantur dictamine pruden-
tiae christianae, quae sacrificia non aspernatur, sed fide illustrata et caritate 
firmata fiduciam ponit in divinam providentiam. 

Custos vero sanctitatis matrimonii, S. Synodus, omnes homines bonae 
voluntatis alloquens, monet: Matrimonii naturae et ordinationi contradicunt 
asserta illorum qui opinantur procreationem et educationem prolis esse ali-
quid secundarium quod aliis bonis matrimonii postponi vel ab eis radicitus 
et arbitrarie separari liceat. Legi divinae et ordinationi matrimonii contrarius 
est etiam omnis deliberatus hominum interventus qui opus personae actui 
coniugali proprium vitiat; 6 nec convenire potest talis agendi modus inte-
gritati amoris coniugalis. 

Magno cum affectu autem S. Synodus ad eos coniuges se vertit, qui gene-
rose ex donis Dei naturalibus et supernaturalibus cognoscere student, quae 
sit voluntas Dei relate ad eorum officium procreationis, qui tamen plenam 
castitatem, ad quam sincere tendunt, nondum attingunt. Ipsi enim, ubi in via 
deficiunt, hoc potius fragilitate humana quam intemperantiae vitio fieri osten-
dunt, eo quod humiliter sua peccata deplorant et confitentur, fortiter ita 
agnoscendo, contradicente quidem publica opinione, « legem Dei sanctam, 
mandatum sanctum, iustum et bonum » (cf. Rom. 7, 12). Audiant verba 
Sancti Augustini de viro illo vulnérate, quem Samaritanus in diversorio reli-
querat: « Non ita potest ad iustitiae culmen ascenderé sicut potuit inde de­
scenderé; qui etiam si iam in stabulo est, adhuc curatur. Non igitur Deus 
impossibilia iubet: sed iubendo admonet, et faceré quod possis, et petere quod 
non possis ».7 

Agnoscit autem Mater Ecclesia multas difficultates coniugum non oriri ex 
sola debilítate vel malignitate singulorum, sed magna ex parte etiam ex 
novis vitae condicionibus, quae tempore praecipis evolutionis nondum aequi-


